
Canllawiau ar Addysg Rhyw a Pherthnasoedd

2. Nyrsys ysgol a gweithwyr iechyd proffesiynol eraill sy’n gweithio mewn ysgolion.
3. Awdurdodau lleol a chydlynwyr/darparwyr rhaglenni hyfforddi addysg rhyw a
pherthnasoedd.

Gorolwg: Canllawiau ynghylch sut y dylai ysgolion ddatblygu polisi ar addysg rhyw a
pherthnasoedd, dysgu addysg rhyw a pherthnasoedd, ymdrin a materion sensitif, a
chydweithio a rhieni ar gymuned ehangach.

Y camau sydd angen eu cymryd: Dylai ysgolion gyfeirio at y canllawiau hyn wrth weithredu
eu polisi addysg rhyw a pherthnasoedd a’i ddarparu.

Ceir gwybodaeth bellach oddi wrth:

Jennifer Allen neu Alison Clash
Yr Is-adran Cymorth Disgyblion
Llywodraeth Cynulliad Cymru
Parc Cathays

Caerdydd

CF10 3NQ

Ffon: 029 20 826080 / 826048
Ffacs: 029 20 801044

Ceir copiau ychwanegol oddi wrth Nicola Prosser yn y cyfeiriad uchod, ffon: 029 20 825986.

Ar y we yn: www.dysgu.cymru.gov.uk

Dogfennau cysylltiedig

CRYNODEB

CYLCHLYTHYR 11/02 CYNULLIAD
CENEDLAETHOL CYMRU: ADDYSG RHYW A
PHERTHNASOEDD

Mae’r canllawiau hyn ar addysg rhyw a pherthnasoedd (ARhPh) mewn ysgolion yn disodli
Cylchlythyr 45/94 y Swyddfa Gymreig.

Nod y canllawiau hyn yw:

e Egluro beth y mae’n ofynnol i ysgolion ei wneud yn 06l y gyfraith.
e Rhoi cyfarwyddyd ar rai o’r materion sy’n codi wrth ddatblygu polisi ar ARhPh.
e Dangos sut y dylid dysgu ARhPh o fewn y Fframwaith ABCh.

e Rhoi arweiniad i ysgolion ac athrawon ar rai o’r materion sensitif y gallai fod yn rhaid i
ysgolion fynd i’r afael & hwy wrth ddysgu ARhPh.

e Amlinellu rhai strategaethau ymarferol ar gyfer dysgu’r pwnc.
* Nodi pwysigrwydd gweithio mewn partneriaeth a rhieni ar gymuned ehangach.

* Ymdrin a rhai o’r materion y bydd yn rhaid i’r ysgolion eu hystyried o ran cyfrinachedd.

Fe’u hysgrifennwyd mewn ymateb i raglenni astudio diwygiedig y Cwricwlwm Cenedlaethol a
gyhoeddwyd ym mis lonawr 2000; yr angen am ganllawiau mewn perthynas a’r Fframwaith
Addysg Bersonol a Chymdeithasol: Cyfnodau Allweddol 1 - 4 yng Nghymru; adroddiad yr
Uned Allgau Cymdeithasol ar feichiogrwydd ymhlith merched yn eu harddegau; a dogfen
Cynulliad Cenedlaethol Cymru, Fframwaith Strategol ar gyfer hybu iechyd rhyw yng Nghymru
- sy’n cydnabod bod angen mwy o addysg rhyw a pherthnasoedd o ansawdd da, a hynny
cyn i bobl ifanc ddechrau cael rhyw.

Rydym hefyd wedi cymryd i ystyriaeth y gofyniad newydd o dan Ddeddf Addysg 1996 (fel y’i
diwygiwyd gan Adran 148 o Ddeddf Dysgu a Medrau 2000) i Gynulliad Cenedlaethol Cymru
gyhoeddi cyfarwyddyd a fydd yn sicrhau bod ysgolion, wrth ddarparu addysg rhyw, yn dysgu
am natur priodas a phwysigrwydd hynny i fywyd teuluol ac wrth fagu plant (gweler Atodiad
B).

Ceir llawer o enghreifftiau ardderchog o ysgolion yn llunio polisiau clir ar addysg rhyw mewn
ymgynghoriad a rhieni, llywodraethwyr ar gymuned ehangach, ac yn cyflwyno rhaglenni
effeithiol. Ond ceir llawer o ansicrwydd ynghylch natur addysg rhyw a pherthnasoedd a sut y
dylid ei dysgu. Nod y canllawiau hyn yw mynd i’r afael a’r ansicrwydd hwnnw er mwyn annog
ysgolion i fynd ati yn fwy hyderus i ddarparu rhaglenni cadarnhaol, cyfannol.

Mae’r Fframwaith ABCh yn cynnig canllawiau cadarn ar gyflwyno addysg rhyw a
pherthnasoedd.



Mae’r canllawiau hyn yn pwysleisio pwysigrwydd cydweithio a rhieni. Mae gofalwyr, megis
rhieni maeth a rhieni corfforaethol (os yw’r plentyn o dan ofal yr awdurdod lleol) yr un mor
bwysig yn y cyswllt hwn. Mae Adran 576 o Ddeddf Addysg 1996 yn diffinio rhiant fel unrhyw
berson sydd a chyfrifoldeb rhieni dros blentyn, neu sy’n gofalu am blentyn. Mae Deddf Plant
1989 yn diffinio cyfrifoldeb rhieni fel ‘yr holl hawliau, dyletswyddau, pwerau, cyfrifoldeb ac
awdurdod sydd gan riant plentyn mewn perthynas a’r plentyn yn 6l y gyfraith’. Yn y canllawiau
hyn, felly, bydd pob cyfeiriad ar rieni yn cynnwys pawb sydd a chyfrifoldeb rhieni.



CYFLWYNIAD

Beth yw Addysg Rhyw a Pherthnasoedd?

Amcan addysg rhyw a pherthnasoedd (ARhPh) yw helpu a chefnogi pobl ifanc wrth iddynt
ddatblygu yn gorfforol, yn emosiynol, yn foesol ac yn ysbrydol. Mae hefyd yn hanfodol cynnig
ARhPh effeithiol er mwyn sicrhau y gall pobl ifanc wneud penderfyniadau synhwyrol sy’n
seiliedig ar wybodaeth yn ystod eu bywydau. Bydd rhaglen lwyddiannus yn helpu disgyblion
i barchu eu hunain ac eraill ac i symud yn hyderus o blentyndod, trwy lencyndod, i fod yn
oedolion. Dylai baratoi disgyblion ar gyfer cyfleoedd, cyfrifoldebau a phrofiadau bywyd fel
oedolion, a’u galluogi i ddatblygu agweddau, gwerthoedd a sgiliau sy’n dylanwadu ar y modd
y maent yn ymddwyn.

Hanfod ARhPh yw deall pwysigrwydd perthnasoedd sefydlog a chariadus, parch, cariad, gofal
ac adeiladu perthnasau llwyddiannus a chyfeillion ar gymuned ehangach. Pan ddarperir
ARhPh, dylai disgyblion ddysgu am natur ac arwyddocad priodas a phwysigrwydd hynny i
fywyd teuluol ac wrth fagu plant. Fodd bynnag, mae’r Cynulliad Cenedlaethol yn cydnabod
y ceir perthnasoedd cryf, cefnogol a sefydlog y tu allan i briodas hefyd. Ceir llawer o
amrywiaeth yn ein cymdeithas a bydd y disgyblion yn dod o deuluoedd amrywiol. Dylai
athrawon ofalu eu bod yn dangos sensitifrwydd a pharch at bob plentyn gan sicrhau nad yw
plant yn teimlo cywilydd oherwydd eu hamgylchiadau teuluol.

Mae ARhPh hefyd yn ymwneud a dysgu am ryw, rhywioldeb ac iechyd rhywiol, a dod yn
ymwybodol ohonynt. Dylai disgyblion ddatblygu eu dealltwriaeth o rywioldeb, dylent ddysgu
am fanteision oedi cyn dechrau cael rhyw, a sut i gael gwybodaeth briodol am iechyd rhywiol.
Mae gwybodaeth or fath yn amddiffyn pobl ifanc a dylai helpu i osgoi dryswch,
anhapusrwydd, cywilydd diangen ac euogrwydd. Dylai rhaglenni ARhPh helpu disgyblion i
ddatblygu gwybodaeth a sgiliau sy’n briodol ar gyfer eu hoedran, eu dealltwriaeth a’'u
datblygiad. Bydd hyn yn galluogi disgyblion i feithrin hyder, ymwybyddiaeth a hunan-barch a
bydd hynny yn ei dro yn eu helpu i reoli ac i drafod eu perthnasoedd personol.

Mae llawer o ddylanwadau gwahanol, sy’n aml yn groes i'w gilydd ac yn gallu bod yn
niweidiol, yn cael eu gwthio ar bobl ifanc trwy ddelweddau a negeseuon am ryw yn y
cyfryngau poblogaidd, ac mae cymdeithas ei hun yn tueddu i gadarnhau rhagfarnau ac
ystrydebau yn fwy cyffredinol. Mae’n bwysig iawn, felly, bod addysg rhyw a pherthnasoedd
yn yr ysgolion yn cynnig gwybodaeth gynhwysfawr ac elfen o drafod agored fel y gall y
disgyblion wneud penderfyniadau cytbwys ac ystyriol. Dylai disgyblion dderbyn gwybodaeth
graidd gywir a pherthnasol er mwyn teimlo’n abl i ymateb i faterion sy’n codi yn eu bywydau.
Dylent feithrin parch atynt eu hunain ac at eraill a dealltwriaeth o amrywiaeth mewn
cymdeithas er mwyn atal a dileu rhagfarn.

Ceir camsyniad cyffredin bod addysg rhyw yn arwain at fwy o weithgarwch rhywiol ymysg pobl
ifanc. Mewn gwirionedd, mae’r dystiolaeth yn awgrymu nad yw’n arwain at gynnydd mewn
gweithgarwch rhywiol na chyfraddau beichiogrwydd®. Gall rhaglenni addysg rhyw da annog
pobl ifanc i ohirio cael rhyw am y tro cyntaf, yn ogystal ag arwain y rheini sydd yn cael rhyw
i ddefnyddio dulliau atal cenhedlu yn effeithiol.

' Adran 403(1A) o Ddeddf Addysg 1996, fel y’i diwygiwyd gan Deddf Dysgu a Medrau 2000 — gweler Atodiad
B

‘A framework for school sex education’ (1992) Y Fforwm Addysg Rhyw, Llundain: Biwro Cenedlaethol y Plant.

Sut y dylid ei ddysgu?

Ni ddylid darparu ARhPh mewn ffordd ynysig. Mae’r Cwricwlwm Cenedlaethol diwygiedig yng
Nghymru ar Fframwaith ABCh yn rhoi cyfleoedd penodol i ddisgyblion ddysgu am ryw a
chynnal perthynas. Yn arbennig, mae’r Fframwaith ABCh yng Nghymru yn nodi agweddau,
gwerthoedd a sgiliau yn glir, ynghyd a sylfaen gadarn o wybodaeth sy’n berthnasol i ARhPh.

Y cyd-destun polisi ehangach ar gyfer ARhPh

Mae iechyd rhywiol pobl ifanc Cymru yn destun pryder. Yng Nghymru y ceir y cyfraddau uchaf
yn Ewrop o feichiogrwydd ymhlith merched yn eu harddegau ac mae’r cynnydd yn nifer y bobl
ifanc 16-19 oed sy’n dioddef o glefydau a drosglwyddir yn rhywiol yn achosi pryder hefyd’.
Mae Gwell lechyd — Gwell Cymru (1999) yn cydnabod y problemau hyn ac yn awgrymu bod
angen cyfathrebu mwy effeithiol a dealltwriaeth ehangach o faterion yn ymwneud a iechyd
rhywiol er mwyn mynd i’r afael a’r materion hyn.

Mewn ymateb i hyn, mae dogfen y Cynulliad Cenedlaethol - Fframwaith Strategol ar gyfer
hybu iechyd rhywiol yng Nghymru (2000) yn cynnig nifer o gynlluniau iechyd a chynlluniau
addysgol i fynd i’r afael a’r problemau hyn. Un o amcanion canolog y Strategaeth yw sicrhau
bod pob person ifanc yng Nghymru yn cael addysg effeithiol am ryw a pherthnasoedd fel rhan
o’u datblygiad personol a chymdeithasol ac er mwyn hyrwyddo iechyd rhywiol. Nodwyd bod
y ffactorau isod yn cyfrannu at raglenni addysg rhyw effeithiol:-

Amseru addysg rhyw; mae pobl ifanc sydd eisoes yn cael rhyw yn llai tebygol o newid eu
hymddygiad.

Datblygu sgiliau drwy ddefnyddio dulliau dysgu lle mae’r disgyblion yn cymryd rhan, e.e.
sesiynau chwarae rhan lle gallant ymarfer sgiliau cyfathrebu a thrafod.

Gweithgareddau sy’n ymdrin @ dylanwadau cymdeithasol a dylanwad cyfoedion ar
cyfryngau.

Pwyslais ar raglenni integredig gydar nod o atal beichiogrwydd; cynyddu’r defnydd o
ddulliau atal cenhedlu ac atal HIV/AIDS ac afiechydon eraill a drosglwyddir yn rhywiol. .

Y rhaglenni addysg rhyw mwyaf effeithiol mewn ysgolion yw’r rheini sy’n cysylltu addysg a
gwasanaethau iechyd rhywiol ac asiantaethau eraill. Bydd yn bwysig felly bod nifer o
asiantaethau yn cael eu cynnwys a’u bod yn cydweithio a’r ysgolion. Gall nyrsys ysgol a
gweithwyr iechyd proffesiynol eraill chwarae rhan bwysig o ran pontio’r bwlch rhwng addysg
a gwasanaethau megis gwasanaethau atal cenhedlu

Nyrsys Ysgol

Gall nyrsys ysgol roi cyngor proffesiynol gwerthfawr i ddisgyblion a gallant drefnu iddynt
fanteisio ar wasanaethau gofal iechyd hanfodol. Rhoddodd gweithwyr proffesiynol, rheolwyr
a gweithwyr eraill o fewn y Gwasanaeth lechyd Gwladol a maes addysg uwch groeso
cyffredinol i’r Adolygiad o Wasanaethau Ymwelwyr lechyd a Nyrsys Ysgol yng Nghymru (Ebrill
2000). Bwydwyd canfyddiadau’r Adolygiad i Strategaeth Gofal Sylfaenol Llywodraeth Cynulliad
Cymru.

> Health Evidence Bulletins Wales: Healthy Living (2000) Caerdydd, Cynulliad Cenedlaethol Cymru.



Ceir rhagor o wybodaeth am addysg rhyw a pherthnasoedd (ARhPh):

Yn lleol trwy wasanaeth ymgynghorol yr AALlau ar ABCh a gwasanaethau hybu iechyd lleol.

Gan nifer o gyrff statudol cenedlaethol a chyrff gwirfoddol, fel y Fforwm Addysg Rhyw sy’n
rhan o Fiwro Cenedlaethol y Plant, y Gymdeithas Cynllunio Teuluoedd ac ACCAC.

Ar wefan ACCAC (www.accac.org.uk) lle ceir copiau or Fframwaith ABCh ar canllawiau
cysylltiedig. Neu, os hoffech brynu copi, cysylltwch @ Thim Cyhoeddiadau ACCAC neu e-
bostio: info@accac.org.uk.

Yn nogfen Cynulliad Cenedlaethol Cymru, Fframwaith Strategol ar gyfer hybu iechyd
rhywiol yng Nghymru, sydd i’'w gweld ar wefan Hybu lechyd Cymru yn:
www.hpw.wales.gov.uk (ewch i ‘lechyd Rhywiol’ yn y fynegai ar y chwith).

Drwy linell gymorth lechyd Rhywiol Cymru am wybodaeth a chyngor ynghylch iechyd
rhywiol a lleoliad y gwasanaethau agosaf: 0845 604 84 84.

Yn nogfen Cyngor leuenctid Cymru ‘Datblygu polisi ar iechyd rhywiol — canllaw ir
gwasanaeth ieuenctid’ (Gorffennaf 2000); gallwch ei gweld ar eu gwefan:
www.wya.newi.ac.uk

Yn yr erthyglau, llyfrau ac adroddiadau a restrir yn y Bwletin Ymchwil: Ysgolion a Phobl
Ifanc, a gyhoeddir gan y Cynulliad Cenedlaethol. Mae copiau ar gael yn Llyfrgell yr Is-adran
Hybu lechyd; ffon 029 20 681245.






ADRAN 1

DATBLYGU POLISI AR GYFER ADDYSG RHYW A
PHERTHNASOEDD

Mae’r adran hon yn edrych ar y ffaith ei bod yn ofynnol i ysgolion gael polisi
ar addysg rhyw a pherthnasoedd ac ar rai o’r materion penodol y gallai fod
yn rhaid i’r polisi hwnnw ymdrin @ hwy.

Dylai cyrff llywodraethu a phrifathrawon ymgynghori a rhieni a'r gymuned
ehangach wrth lunio eu polisi ar addysg rhyw a pherthnasoedd er mwyn
sicrhau eu bod yn llunio polisiau sy’n adlewyrchu dymuniadau’r rhieni a
diwylliant, cefndir ethnig a chrefyddau y gymuned a wasanaethir ganddynt.

Mae astudiaethau achos 1-3 yn Atodiad A yn berthnasol i’r adran hon.
Beth y mae’n rhaid ei gael?
1.1 Mae’n rhaid i bob ysgol a gynhelir gael polisi addysg rhyw ysgrifenedig cyfoes sydd ar

gael i’'w archwilio, yn enwedig gan rieni. Mae’n rhaid i’r polisi gynnwys datganiad ynghylch
hawl rhieni i dynnu eu plant o wersi addysg rhyw (gweler Atodiad B). Dylai’r polisi hefyd:

e Ddiffinio ARhPh;
e Disgrifio sut y darperir ARhPh (lle mae i’'w chael) a phwy sy’n gyfrifol am ei darparu;

e Dweud sut y bydd disgyblion yn cael cyngor ynghylch lle y gallant dderbyn cyngor a
chefnogaeth gyfrinachol ac, os oes angen, triniaeth;

e Disgrifio pa ran y bydd gweithwyr iechyd proffesiynol a chyrff allanol yn eu chwarae yn 'y
rhaglen addysg rhyw a pherthnasoedd;

e Dweud sut y caiff ARhPh ei monitro a’i gwerthuso;

e (ael ei adolygu’n rheolaidd.

Estyn

1.2 O dan Adran 10 o Ddeddf Arolygiadau Ysgolion 1996, mae rheidrwydd statudol ar Estyn
i werthuso ac adrodd ar ddatblygiad ysbrydol, moesol, cymdeithasol a diwylliannol disgyblion
mewn unrhyw ysgol a arolygir ganddynt. Mae hyn yn cynnwys llunio barn ar bolisi addysg
rhyw yr ysgol.

1.3 Bydd Estyn yn parhau i arolygu ansawdd y gefnogaeth a'r arweiniad a roddir mewn
ysgolion yng Nghymru ar ARhPh fel rhan o’i raglen arolygu Adran 10. Bydd Estyn hefyd yn
cynnal adolygiad o’i drefniadau ar gyfer arolygu addysg rhyw yn y sector gwaith ieuenctid.



1.4  Ar hyn o bryd, mae Estyn yn ystyried pa gyngor a hyfforddiant ychwanegol y bydd ar
arolygwyr eu hangen er mwyn arolygu addysg bersonol a chymdeithasol. Byddant yn
cyhoeddi canllawiau pellach i arolygwyr i'w galluogi i gyflawni swyddogaethau statudol Estyn,
gan gymryd i ystyriaeth argymhellion y Fframwaith Strategol ar gyfer hybu iechyd rhywiol yng
Nghymru a Fframwaith ACCAC ar gyfer Addysg Bersonol a Chymdeithasol.

Datblygu polisi

1.5 Mae gan y corff llywodraethu, y pennaeth a’r athrawon perthnasol ran hollbwysig i’'w
chwarae wrth benderfynu ar bolisi ysgol. Mae hefyd yn hanfodol bod y corff llywodraethu yn
cynnwys rhieni, ac yn ymgynghori @ hwy, wrth ddatblygu ac adolygu’r polisi. Bydd hyn yn
sicrhau ei fod yn adlewyrchu dymuniadau’r rhieni a’r disgyblion a hefyd ddiwylliant a daliadau
crefyddol y gymuned y mae’r ysgol yn ei gwasanaethu. Dylai llywodraethwyr a rhieni ystyried
hefyd sut y gall disgyblion sy’n colli gwersi am ryw a pherthnasoedd, ac eithrio’r disgyblion
sy’n gwneud hynny ar gais eu rhieni, dderbyn y gwersi hyn rywbryd yn y dyfodol.

1.6  Gall y disgyblion eu hunain hefyd wneud cyfraniad pwysig at ddatblygu polisi a rhaglen
ar addysg rhyw. Trwy roi llais i ddisgyblion, gellir creu ymdeimlad agored, cynhwysol. Trwy
gyfrwng cynghorau ysgol neu fforymau disgyblion (lle maent ar gael), gall disgyblion drafod
ARhPh er mwyn mynegi eu barn a’u hanghenion.

Addysg rhyw a pherthnasoedd (ARhPh) o fewn y Fframwaith ABCh

1.7 Mae’r Cynulliad yn argymell bod ARhPh yn cael ei chyflwyno gan ddefnyddio’r
fframwaith ABCh fel sylfaen. Felly, bydd ysgolion yn dymuno cael polisi cyffredinol ar ABCh a
fydd yn cynnwys addysg rhyw a pherthnasoedd.

1.8  Ceir deg agwedd ar y Fframwaith ABCh a cheir argymhellion penodol ar gyfer dysgu
pob agwedd, a datblygu dealltwriaeth ohonynt. Mae’r fframwaith hefyd yn amlinellur
Agweddau, y Gwerthoedd ar Sgiliau y dylid eu datblygu o fewn ABCh. Mae’r agweddau
Cymdeithasol, Rhywiol, Emosiynol a Moesol yn arbennig o berthnasol i addysg rhyw a
pherthnasoedd. Ceir mwy o fanylion yn Atodiad C.

Ysgolion cynradd

1.9  Maer Cynulliad yn argymell y dylai pob ysgol gynradd weithredu rhaglen ARhPh
raddedig, a honno wedi’i theilwra’n arbennig ar gyfer oedran ac aeddfedrwydd corfforol ac
emosiynol y plant fel yr amlinellir yn y Fframwaith ABCh (gweler Atodiad C am fwy o fanylion).

1.10 Mae’n bwysig bod pob plentyn, gan gynnwys y rheini sy’n datblygu’n gynt nag arfer,
yn gwybod beth sy’n digwydd yn ystod eu llencyndod cyn iddynt ddechrau profi newidiadau
corfforol. ' Ym mlynyddoedd cyntaf yr ysgol gynradd, dylai addysg am berthnasoedd
ganolbwyntio ar gyfeillgarwch, bwlio a meithrin hunan-barch.

1.11 Mae’n bwysig bod yr ysgol gynradd yn rhoi cefnogaeth effeithiol i ddisgyblion wrth
iddynt ddatblygu’n emosiynol ac yn gorfforol. Yn ogystal ag ymgynghori a rhieni am bolisi
cyffredinol yr ysgol, dylai ysgolion cynradd ymgynghori a rhieni ynghylch manylion yr hyn a
ddysgir, a hynny yn y blynyddoedd sy’n arwain at ddechrau yn yr ysgol uwchradd yn arbennig.
Dylai’r broses hon gynnwys cynnig cefnogaeth i rieni i siarad a’u plant am ryw a

pherthnasoedd a sut i gysylltu hynny a’r hyn a ddysgir yn yr ysgol.



1.12  Dylai ysgolion gael canllawiau clir am yr hyn y dylid ei ddysgu i blant cyn iddynt symud
it ysgol uwchradd a dylent drafod gydar ysgolion uwchradd cysylltiedig i sicrhau bod
cysondeb yn yr hyn a ddysgir a dilyniant priodol rhwng yr ysgolion o ran ARhPh.

Ysgolion uwchradd (neu sefydliadau addysgol eraill sy’n gwasanaethu
disgyblion o oedran ysgol uwchradd, e.e. Unedau Cyfeirio Disgyblion)

1.13 Dylai polisiau ysgolion uwchradd roi manylion ynghylch sut y maent yn darparu
rhaglen ARhPh fel rhan o’u darpariaeth ABCh yn ogystal ag fel rhan o’r pynciau gwyddonol o
fewn y Cwricwlwm Cenedlaethol. Dylai ysgolion osod addysg rhyw a pherthnasoedd o fewn
cyd-destun ehangach hunan-barch a chyfrifoldeb am ganlyniadau eich gweithredoedd.

1.14 Dylai ysgolion uwchradd gydnabod y newidiadau a’r ansicrwydd y mae pobl ifanc yn
eu profi yn eu glasoed wrth i'w hunaniaeth rywiol ddatblygu, a dylent ymateb i hynny. Dylid
anelur dysgu at fechgyn a merched fel ei gilydd a dylai ymdrin a@’r agweddau emosiynol,
corfforol a chymdeithasol ar berthnasoedd rhywiol. Mae’n bwysig bod disgyblion yn gwybod
am ddulliau atal cenhedlu a lle i'w cael ac am vy cyfreithiau sy’n ymwneud ag ymddygiad
rhywiol (gweler Atodiad B). Dylid eu helpu i ddatblygu agwedd gyfrifol at berthnasoedd
rhywiol sy’n cydnabod canlyniadau dechrau cael rhyw, y cysylltiadau @ mathau eraill o
ymddygiad sy’n cynnwys elfen o risg, a phwysigrwydd gwrthsefyll pwysau gan eraill.

1.15 Efallai y bydd ysgolion yn dymuno defnyddio pobl ifanc i addysgu eu disgyblion —
merched a bechgyn a ddaeth yn famau a thadau yn eu harddegau, er enghraifft, er mwyn
dangos faint o bwysau y mae cael babi yn ei roi arnoch a sut y mae’n cyfyngu ar eich bywyd.
Dylai ysgolion ystyried yr amgylchiadau yn ofalus, fodd bynnag, yn ogystal a’r negeseuon sy’n
cael eu cyfleu o dan amgylchiadau o’r fath.

Materion penodol y dylid eu hystyried wrth ddatblygu polisi

1.16 Mae ARhPh yn rhywbeth ar gyfer pob disgybl yn yr ysgol ac wrth lunio polisi dylai
ysgolion ystyried anghenion yr holl ddisgyblion. Er mwyn cyflawni hyn, efallai y bydd yn rhaid
ir ysgol ystyried un neu fwy o’r materion penodol a amlinellir isod.

1.17  Dylai ysgolion uwchradd sicrhau bod athrawon ARhPh yn ymwybodol o’r Fframwaith
strategol ar gyfer hybu iechyd rhywiol yng Nghymru a sut y gall ARhPh effeithiol helpu i
sicrhau bod llai o ferched yn eu harddegau’n mynd yn feichiog.

Perthnasoedd

1.18 Pan ofynnir i bobl ifanc am eu profiadau o addysg rhyw yn yr ysgol, maent yn cwyno’n
aml bod yr addysg yn canolbwyntio ar yr agweddau corfforol ar atgenhedlu ac na cheir
trafodaeth ystyrlon am deimladau, perthnasoedd a gwerthoedd. Bydd addysg rhyw a
pherthnasoedd, wedi’u gosod o fewn y fframwaith ABCh, yn unioni’r sefyllfa hon. Bydd yn
helpu pobl ifanc i barchu eu hunain ac eraill, i ddeall gwahaniaethau ac i ddelio a
pherthnasoedd sy’n newid. Yn ogystal, bydd y bobl ifanc yn cael rhagor o reolaeth dros eu
bywydau drwy ddeall a rheoli eu hemosiynau.

1.19 Dylent ddeall pa mor bwysig yw darparu amgylchedd sefydlog, diogel a chariadus ar
gyfer magu plant. Wrth drafod perthnasoedd sefydlog, dylai disgyblion ddysgu am natur a
phwysigrwydd priodas.



Bod yn rhieni

1.20 Un peth sy’n allweddol os ydym am ddatblygu cymunedau iachus yn y dyfodol yw bod
pobl ifanc yn deall cyfrifoldebau a dyletswyddau rhieni. Dylid hefyd sicrhau eu bod yn deall
anghenion babanod a phlant ifanc, datblygiad yn y blynyddoedd cynnar a materion maeth a
iechyd - fel pwysigrwydd bwydo ar y fron ac imiwneiddio.

Cymryd rhan a Chynhwysiant

1.21  Gall bechgyn a merched fel ei gilydd deimlo nad yw ARhPh yn berthnasol iddynt. Efallai
nad ydynt yn teimlo y gallant ofyn cwestiynau am berthnasoedd a rhyw neu gall y mater
achosi gormod o embaras iddynt. Mae llawer o blant yn ei chael yn anodd trafod rhyw a
pherthnasoedd gyda’u rhieni. Am y rhesymau hynny, dylai’r rhaglenni ganolbwyntio ar gael
pob disgybl i gymryd rhan yn yr ysgol gynradd yn ogystal ag yn yr ysgol uwchradd.

1.22 Yn aml, mae bechgyn yn ei chael yn arbennig o anodd siarad yn agored am ryw a
pherthnasoedd gyda’u rhieni, neu holi cwestiynau. Gan fod tuedd yn aml i ganolbwyntio ar
ferched wrth drafod atgenhedlu a datblygiadau llencyndod, mae’n bwysig bod rhaglenni
addysg rhyw yn talu sylw i anghenion bechgyn a dynion ifanc hefyd.

1.23  Mae’n bwysig bod athrawon yn cynllunio gweithgareddau amrywiol a fydd o gymorth
i dynnu bechgyn yn ogystal 3 merched i mewn i’r dysgu, gan ddefnyddio’r dulliau dysgu sydd
fwyaf priodol ar eu cyfer. Mae’n bwysig dysgu bechgyn a merched mewn grwpiau ar wahan
os yw’r disgyblion yn dod o ddiwylliannau lle nad yw’n dderbyniol siarad am y corff mewn
grwpiau cymysg.

Plant o wahanol gefndiroedd diwylliannol a chrefyddol

1.24 Gall pobl ifanc o rai cefndiroedd diwylliannol neu grefyddol ei chael yn anodd siarad
a’u rhieni am ryw a pherthnasoedd ac efallai eu bod yn dibynnu ar yr ysgol am y rhan fwyaf,
os nad y cyfan, o’'u haddysg rhyw. Mae’n bwysig felly bod y polisiau’n sensitif i ddiwylliannau
a chrefyddau, a’u bod yn cynnwys pob plentyn. Trwy ymgynghori a disgyblion a’u teuluoedd,
ceir syniad beth y maent yn ei gyfrif yn briodol ac yn dderbyniol. Ar y cyfan, mae rhieni yn
gwerthfawrogi cefnogaeth yr ysgol, cyn belled & bod yr ysgol yn eu cynnwys ac yn ymgynghori
a hwy.

Plant sy’n derbyn gofal

1.25 Gall plant sy’n derbyn gofal, plant o gefndiroedd teuluol ansefydlog a phlant sy’n
absennol neu wedi’u heithrio o’r ysgol, golli cyfleoedd i ddysgu yn yr ysgol. Mae’n bosibl
hefyd nad ydynt yn cael cyngor gan eu rhieni fel y dylent. Dylid gwneud ymdrech arbennig i
sicrhau eu bod yn derbyn ARhPh.

Anghenion addysgol arbennig ac anawsterau dysgu
1.26 Mae’n ddyletswydd ar ysgolion y prif lif ac ysgolion arbennig i sicrhau bod plant sydd
ag anghenion addysgol arbennig yn cael eu cynnwys mewn modd priodol. Dylai ARhPh helpu

disgyblion o bob math i ddeall eu datblygiad corfforol ac emosiynol a’u galluogi i wneud
penderfyniadau cadarnhaol yn eu bywydau.

1.27  Gall rhieni a gofalwyr plant sydd ag anghenion addysgol arbennig ei chael yn anodd
derbyn bod eu plant yn datblygu’n rhywiol. Bydd rhai disgyblion yn fwy agored i gael eu cam-
drin @’u hecsbloetio na’u cyfoedion, a gall eraill fod yn ansicr ynghylch pa fath o ymddygiad
sy’n dderbyniol yn gyhoeddus. Bydd angen cymorth ar y plant hyn i ddatblygu sgiliau a fydd
yn eu helpu i osgoi cael eu cam-drin neu’u hecsbloetio, ac i ddysgu pa fathau o ymddygiad
sy’n dderbyniol a pha fathau sy’n annerbyniol.

1.28 Gall athrawon ganfod ei bod yn rhaid iddynt esbonio’n gliriach a chynllunio gwaith
mewn ffyrdd gwahanol er mwyn diwallu anghenion unigol disgyblion sydd ag anghenion
addysgol arbennig neu anawsterau dysgu. Mae’n bwysig bod yn ofalus i beidio a gyrru ARhPh
ir cyrion. Mae hefyd yn bwysig peidio a thynnu disgyblion sydd ag anghenion addysgol
arbennig allan o sesiynau addysg iechyd neu ABCh er mwyn treulio rhagor o amser ar bynciau
craidd y Cwricwlwm Cenedlaethol.

1.29 Dylai’r holl staff, gan gynnwys staff ategol, ffisiotherapyddion, nyrsys a gofalwyr, yn
ogystal ag athrawon, fod yn ymwybodol o bolisi’r ysgol ar ARhPh wrth weithio gyda disgyblion
sydd ag anghenion addysgol arbennig ac anawsterau dysgu.

Hunaniaeth rywiol a thueddfryd rywiol

1.30 Mater i’r ysgolion yw sicrhau bod eu rhaglenni’n diwallu anghenion eu holl ddisgyblion.
Mae’n bwysig bod pobl ifanc yn teimlo bod y rhaglenni rhyw a pherthnasoedd yn berthnasol
iddynt ac yn sensitif i'w hanghenion. Gallant ei chael yn anodd siarad a’u rhieni a’'u gofalwyr
am faterion fel rhywioldeb neu dueddfryd rhywiol. Mae’r Cynulliad Cenedlaethol yn ei gwneud
yn glir y dylai athrawon allu delio’n onest ac yn sensitif a’r materion hyn, a hynny heb
gamwahaniaethu. Dylent allu ateb cwestiynau priodol a darparu gwybodaeth ffeithiol. Mae’n
bwysig bod pobl ifanc yn dysgu deall a pharchu pobl eraill, beth bynnag yw eu tueddfryd.
Dylid eu hannog i barchu a chydnabod amrywiaeth a gwahaniaethau ymhlith pobl. Nid yw
Adran 28 o Ddeddf Llywodraeth Leol 1988 yn atal trafodaeth wrthrychol ar gyfunrhywiaeth yn
yr ystafell ddosbarth a gall ysgolion ddarparu cyngor, cyfarwyddyd a chefnogaeth i
ddisgyblion.

1.31  Cydnabyddir bod rhai rhieni’n bryderus ynghylch mater tueddfryd rhywiol o fewn
rhaglen ARhPh ysgolion ar hyn a ddysgir mewn ysgolion. Dylai ysgolion sy’n trafod gyda
rhieni wrth lunio eu polisi a'u rhaglen ARhPh allu tawelu meddwl rhieni ynghylch cynnwys y
rhaglen a’r cyd-destun ar gyfer ei chyflwyno.

1.32 Mae’r Canllawiau a gynhwysir yng Nghylchlythyr 3/99 Cynulliad Cenedlaethol Cymru,
‘Cynnal Disgyblion a Chynhwysiant Cymdeithasol’, yn ymdrin & bwlio o bob math — ar sail
hil, oherwydd ymddangosiad disgybl, mewn perthynas a thueddfryd rhywiol disgybl neu am
unrhyw reswm arall. Dywedir bod bwlio yn annerbyniol ac yn achosi poen a niwed emosiynol.
Dylai ysgolion gymryd safiad cryf yn erbyn bwlio ac os amheuir o gwbl bod disgybl yn cael
ei fwlio am y rhesymau hyn dylid delio a’r mater yn unol & pholisi’r ysgol ar wrthsefyll bwlio.

PWYNTIAU ALLWEDDOL.:

e Mae’n rhaid i bob ysgol gael polisi sy’n cael ei ddiweddaru’n gyson ar addysg rhyw,
wedi’i lunio gan y corff llywodraethu, a rhaid ei fod ar gael i’r rhieni ei archwilio.

e Dylid datblygu polisiau ARhPh mewn ymgynghoriad a rhieni, disgyblion ar gymuned
ehangach.

e Dylai ysgolion cynradd ymgynghori yn llawn a rhieni a gosod terfynau clir ar gyfer yr hyn
y bydd yn ei ddysgu i blant yn y blynyddoedd sy’n arwain at yr ysgol uwchradd.

e Mae’n rhaid i bolisiau ysgolion uwchradd nodi sut y maent yn darparu rhaglen ARhPh fel
rhan o ddarpariaeth y Cwricwlwm Cenedlaethol o ran gwyddoniaeth ac ABCh.

e Dylai’r polisiau gynnwys yr holl ddisgyblion.

ADRAN 2

MATERION PENODOL YM MAES IECHYD
RHYWIOL SY’N GYSYLLTIEDIG A DYSGU
ADDYSG RHYW A PHERTHNASOEDD

Mae’r adran hon yn edrych ar rai materion sensitif y gall athrawon orfod delio
a hwy wrth gyflwyno addysg rhyw a pherthnasoedd. Dylai ysgolion nodi sut
y bwriadant ymdrin @ hwy yn eu polisi addysg rhyw a pherthnasoedd.

2.1 Bydd angen sicrhau rhieni a disgyblion na fydd safbwyntiau nac agweddau personol
yr athrawon yn dylanwadu ar y ffordd y caiff addysg rhyw a pherthnasoedd ei chyflwyno.
Disgwylir i’r athrawon a phawb arall sy’n cyfrannu at addysg rhyw a pherthnasoedd weithio
oddi fewn i’r fframwaith gwerthoedd cytunedig a ddisgrifir ym mholisi’r ysgol. Rhaid i’r polisi
gynnwys canllawiau ynghylch sut i ymdrin @ materion dadleuol ac anghytundebau. Gall fod
angen cefnogaeth a hyfforddiant ar rai athrawon er mwyn gallu cyflwyno’r rhaglen mewn
ffordd sensitif ac effeithiol.

2.2 Fel rheol, bydd angen cynnwys y materion penodol isod, a awgrymir yn y Fframwaith
ABCh hefyd, yn rhaglen ARhPh yr ysgol.

Llencyndod

2.3 Mae angen paratoi bechgyn a merched ar gyfer llencyndod fel bod ganddynt vy
wybodaeth ar hyder i reoli’r newidiadau corfforol ac emosiynol. Bydd angen i ysgolion
benderfynu beth yw’r oedran priodol i wneud hynny, mewn ymgynghoriad @ rhieni. Mae’r
Fframwaith ABCh yn awgrymu gwneud hyn yn ystod Cyfnod Allweddol 2.

2.4  Dylai ysgolion cynradd bennu rheolau clir ynghylch beth a gaiff ei ddysgu mewn
sesiynau i’r dosbarth cyfan a beth a gaiff ei drafod mewn sefyllfa un-i-un.

Y mislif

2.5 Gall merched ddychryn pan fydd eu mislif yn dechrau os na fyddant wedi’u paratoi ar
ei gyfer. Fel gydag addysg am lencyndod, dylai’r rhaglenni baratoi merched ar gyfer y mislif.
Dylai bechgyn ddysgu am y mislif hefyd.

2.6  Dylai ysgolion wneud trefniadau digonol a sensitif i helpu merched i ymdopi a’r mislif
ac a cheisiadau am damponau neu dyweli mislif. Dylai ysgolion ddarparu cyfleusterau addas
ar gyfer cael gwared a hwy hefyd.

Atal Cenhedlu

2.7  Ers 1992 bu cyfraddau cenhedlu ymhlith merched o dan 16 oed yng Nghymru yn gyson
uwch na chyfraddau Lloegr ac mae’r cyfraddau wedi codi’n gyflymach nag yn Lloegr. Rhwng
1997 a 1999, cafwyd cyfradd cenhedlu o 10.2 bob mil o ferched yng Nghymru, o’i gymharu ag
8.6 yn Lloegr. Mae hyn yn annerbyniol. Yn ogystal a’r peryglon iechyd amlwg, mae’n arwain

at fwy o ddibyniaeth a methu a@ chyflawni potensial ym maes addysg a gwaith, ac yn rhoi
straen ar y person ifanc a’u teulu.

2.8 Mae gwybodaeth am y gwahanol ddulliau atal cenhedlu ar cyfle 'w cael yn rhan
bwysig o strategaeth Llywodraeth Cynulliad Cymru i ostwng cyfraddau beichiogrwydd ymhlith
merched yn eu harddegau. Mae gan raglen effeithiol o addysg rhyw a pherthnasoedd mewn
ysgolion uwchradd ran bwysig i'w chwarae er mwyn sicrhau hyn.

2.9 Dylai staff ysgolion uwchradd fod yn gallu cysylltu & gweithwyr proffesiynol sydd
wedi’u hyfforddi’n briodol ac sy’n gallu rhoi gwybodaeth gynhwysfawr i bobl ifanc am wahanol
ddulliau atal cenhedlu, gan gynnwys atal cenhedlu brys, a’u heffeithiolrwydd. Efallai y bydd
disgyblion yn dymuno trafod materion pellach gyda staff yn dilyn trafodaethau yn yr ystafell
ddosbarth. Gall athrawon roi arweiniad ychwanegol i ddisgyblion — yn unigol ac fel dosbarth
— ynghylch ble y gallant gael cyngor cyfrinachol, gwasanaeth cwnsela a thriniaeth os bydd
angen. Dylid nodi hynny yn glir ym mholisi addysg rhyw a pherthnasoedd yr ysgol.

2.10 Ar rai achlysuron, bydd disgybl yn dweud wrth athro/athrawes ei fod yn cael cyfathrach
rywiol neu’n ystyried gwneud hynny. Bydd angen ymdrin @r mater mewn ffordd sensitif er
mwyn sicrhau’r cydbwysedd cywir rhwng yr angen i gadw at y gyfraith ar angen am gwnsela
a thriniaeth sensitif, gan gynnwys eu hamddiffyn rhag datgelu hyn i oedolion anaddas. Ceir
trafodaeth lawnach ar y drefn ar gyfer sicrhau cyfrinachedd yn Adran 7, a disgrifiad o
‘gymhwysedd Gillick’ yn Atodiad B.

Erthyliad

2.11  Mae tua hanner y merched o dan 16 oed sy’n beichiogi yn cael erthyliad. Yn 2000, vy
gyfradd ar gyfer merched 15 oed yng Nghymru oedd 7 o bob 1000 o ferched, o’i gymharu ag
8 0 bob 1000 o ferched yn Lloegr. Mae gan bobl farn gref a chredoau crefyddol am erthyliad
a bydd rhai ysgolion yn cymryd agwedd grefyddol at y mater trwy eu polisi ar ARhPh. Dylid
parchu argyhoeddiadau crefyddol disgyblion a’u rhieni.

2.12 Mater hawdd yw creu dadl yn y dosbarth sy’n pegynu barn y disgyblion ac sydd felly’n
methu a chyflawni diben ARhPh sef paratoi disgyblion ar gyfer cyfrifoldebau a sialensau
bywyd fel oedolyn. Pan drafodir erthylu fel rhan o raglen, y sialens yw cynnig cyfle i bobl ifanc
ystyried y dewisiadau anodd sydd ynghlwm a’r pwnc, eu galluogi i wybod a deall am erthylu,
gwerthfawrogi dilysrwydd safbwyntiau gwahanol i'w rhai hwy, a datblygu’r sgiliau cyfathrebu
i drafod y mater gyda’u rhieni a gweithwyr iechyd proffesiynol.

2.13 Fodd bynnag, y dasg allweddol i ysgolion yw darparu gwybodaeth briodol a chyngor
effeithiol ar atal cenhedlu ac ar ohirio cyfathrach rywiol er mwyn sicrhau bod llai o bobl ifanc
yn mynd yn feichiog yn anfwriadol.

Rhyw mwy diogel a heintiau a drosglwyddir yn rhywiol (STIs) gan gynnwys
HIV/AIDS

2.14 Mae dysgu am ryw mwy diogel yn un o strategaethau allweddol Llywodraeth Cynulliad
Cymru ar gyfer sicrhau bod llai o bobl yn dal STIs gan gynnwys HIV/AIDS. Ers 1995, bu
cynnydd mawr yn nifer yr achosion o heintiau chlamydaidd ar y genitalia, dafadennau

gwenerol a gonorea. Mae’r cynnydd yn nifer yr achosion o chlamydia ymhlith pobl ifanc 16-
19 oed yng Nghymru yn destun pryder neilltuol’.

2.15 Mae STIs yn achosi llawer o afiechyd a gallant effeithio ar iechyd corfforol a seicolegol
yn y tymor hir. Mae nifer yr achosion o STIs yn dal i gynyddu ac mae nifer yr achosion o
HIV/AIDS yn dal yn annerbyniol o uchel, yn enwedig ymhlith dynion ifanc. Ceir pryder hefyd
ynghylch diffyg ymwybyddiaeth. Er enghraifft, canfu adroddiad diweddar gan y Cynulliad
Cenedlaethol nad oedd dau o bob tri pherson ifanc 15 — 16 oed erioed wedi clywed am yr
STI chlamydia®.

2.16 Yn 0l arolwg a gynhaliwyd gan National Opinion Poll (1996), roedd yn ymddangos bod
oedolion ifanc yn mynd yn fwy didaro ynghylch pwysigrwydd rhyw mwy diogel ac roedd
hynny’n golygu eu bod yn fwy tebygol o gael heintiau ac o fynd yn feichiog neu achosi
beichiogrwydd yn anfwriadol. Dylai strategaethau ar gyfer dysgu am STIs gan gynnwys
HIV/AIDS:

Helpu disgyblion i ddeall am STIs gan gynnwys HIV/AIDS.

Dysgu sgiliau pendantrwydd iddynt er mwyn cyd-drafod mewn perthnasoedd.

Eu galluogi i wneud defnydd effeithiol o wasanaethau sy’n helpu i atal/trin STIs ac
HIV/AIDS.

2.17 Y negeseuon allweddol i bawb sy’n cyflwyno addysg rhyw, gan gynnwys athrawon, yw:

* mae gwybodaeth am STIs gan gynnwys HIV/AIDS yn hanfodol;

* mae’n bwysig bod pobl ifanc yn deall pa ymddygiad sy’n achosi risg a pha ymddygiad sy’n
ddiogel;

e dylai addysg rhyw a pherthnasoedd rhoi gwybodaeth i bobl ifanc am ddefnyddio condoms
a rhyw mwy diogel yn gyffredinol; a

* mae ar bobl ifanc angen sgiliau i’'w galluogi i wrthsefyll pwysau i gael rhyw os nad ydynt

yn dymuno gwneud hynny neu i gael ryw anniogel (dylid cysylltu hyn & phwysau gan
gyfoedion a mathau eraill o ymddygiad sy’n achosi risg megis cyffuriau ac alcohol).

2.18 Er y dylai ARhPh roi’r pwyslais pennaf ar atal yr afiechydon hyn trwy ohirio rhyw a
thrwy ddysgu’r rhesymau dros gael rhyw mwy diogel, mae’n bwysig hefyd bod disgyblion yn
gwybod am ddiagnosis a thriniaeth a sut i fanteisio ar wasanaethau cynghori ar iechyd
rhywiol yn lleol.

“ HIV and STI trends in Wales (2002) Caerdydd, Gwasanaeth Labordy lechyd y Cyhoedd Cymru, Caerdydd.

> Arolwg o lechyd Rhywiol Pobl Ifanc Cymru 1999, Yr Is-adran Hybu lechyd, Cynulliad Cenedlaethol Cymru (data
heb ei gyhoeddi).

PWYNTIAU ALLWEDDOL.:

¢ Dylai polisi’r ysgol ymdrin @ materion sensitif.

e Gall fod angen cefnogaeth a hyfforddiant ychwanegol ar rai athrawon i’'w helpu i ddelio’n
hyderus a’r materion hyn yn yr ystafell ddosbarth.

e Dylid paratoi bechgyn a merched ar gyfer llencyndod.
e Dylid paratoi merched ar gyfer y mislif cyn iddo ddechrau.

e Mae angen i bobl ifanc gael gwybod ble i gael gwybodaeth, cyngor a gwasanaethau
cyfrinachol am atal cenhedlu.

* Mae angen i bobl ifanc fod yn ymwybodol o’r problemau moesol a phersonol sydd
ynghlwm wrth erthylu a gwybod sut i gysylltu ag asiantaeth berthnasol os bydd angen.

e Mae angen i bobl ifanc wybod am beryglon STIs gan gynnwys HIV a chael gwybod sut
i'w hatal, eu darganfod a’u trin.

* Mae angen i bobl ifanc wybod beth yw rhyw mwy diogel a pham ei fod yn bwysig. Hefyd,
mae angen iddynt ennill yr hyder ar sgiliau i allu trafod rhyw mwy diogel gyda phartner.

ADRAN 3

STRATEGAETHAU AR GYFER DYSGU ADDYSG
RHYW A PHERTHNASOEDD

Mae’r adran hon yn edrych ar strategaethau ymarferol ar gyfer dysgu addysg
rhyw a pherthnasoedd. Efallai bod ysgolion yn defnyddio strategaethau o’r
fath eisoes.

3.1 Mae’n hanfodol bod ysgolion yn helpu disgyblion i feithrin hyder i siarad, gwrando a
meddwl am ryw a pherthnasoedd. Efallai y bydd athrawon a staff eraill yn teimlo pryder ac
embaras a bydd yn rhaid iddynt oresgyn hynny er mwyn gwneud y gwaith yn effeithiol. Mae
hinsawdd ac ethos yr ysgol hefyd yn chwarae rhan bwysig o ran y cyd-destun ar gyfer addysg
rhyw a pherthnasoedd ac ABCh, ar profiad ohonynt. Er mwyn bod yn agored yn y meysydd
hyn, mae’n rhaid i diwylliant cyffredinol yr ysgol hyrwyddo bod yn agored ac yn onest.
Partneriaeth rhwng yr ysgol, y rhieni a'r disgyblion yw'’r allwedd i lwyddiant.

3.2 Ceir nifer o strategaethau dysgu a all eu helpu, gan gynnwys:

e Pennu ‘rheolau sylfaenol’ gyda’u disgyblion.

e Defnyddio technegau ‘ymbellhau’.

e Gwybod sut i ddelio @ chwestiynau neu sylwadau annisgwyl gan ddisgyblion.

e Defnyddio trafodaeth, prosiectau neu ddulliau dysgu gweithredol, a defnyddio deunyddiau
priodol.

* Annog y disgyblion i feddwl am y pwnc.

3.3  Bydd angen hyfforddiant a chefnogaeth ar rai athrawon, e.e. trwy ddysgu mewn tim
neu wahodd ymwelwyr o wasanaethau neu asiantaethau allanol.

Rheolau sylfaenol

3.4 Bydd set o reolau sylfaenol o gymorth i athrawon i greu amgylchedd ‘diogel’ lle nad
ydynt yn teimlo embaras na phryder am gwestiynau neu sylwadau anfwriadol neu annisgwyl
gan ddisgyblion. Gellir pennu rheolau cyffredinol fel rhan o bolisi ARhPh yr ysgol neu
benderfynu ar reolau gyda phob dosbarth neu griyp yn unigol. Dyma rai enghreifftiau o reolau
sylfaenol y gellid eu pennu:

e Ni fydd neb yn gwneud sylwadau personol neu ddilornus ac ni fydd yn rhaid i neb (athro
na disgybl) ateb cwestiwn personol.

e Ni fydd neb yn cael eu gorfodi i gymryd rhan mewn trafodaeth.
e Cyfeirir at rannau o’r corff gan ddefnyddio’r geiriau y cytunir arnynt yn unig.

e Caiff ystyron geiriau eu hesbonio mewn ffordd synhwyrol a ffeithiol.

Technegau ymbellhau

3.5  Gall athrawon osgoi embaras a gwarchod preifatrwydd disgyblion trwy amhersonoli
trafodaethau. Er enghraifft, gellir defnyddio’r dull ‘chwarae rhan’ i helpu disgyblion i ‘actio’
sefyllfacedd. Gall astudiaethau achos gyda chymeriadau dychmygol, fideos addas, ac
ymweliadau gan grwpiau theatr mewn addysg helpu disgyblion i drafod materion sensitif a
datblygu eu sgiliau penderfynu mewn amgylchedd ‘diogel’.

Delio a chwestiynau

3.6  Dylai athrawon bennu terfynau clir i nodi beth sy’n briodol a beth sy’n amhriodol wrth
ddysgu dosbarth cyfan. Fodd bynnag, ni ddylai athrawon osgoi materion dadleuol. Os bydd
mater a gyfrifir yn un dadleuol yn y gymdeithas yn codi, dylai athrawon drafod pam y mae’n
ddadleuol a beth yw’r gwahanol safbwyntiau arno a dylent ganiatau i’r disgyblion benderfynu
arno drostynt eu hunain.

3.7  Os ceir set o reolau sylfaenol, mae’n llai tebygol y bydd disgybl yn codi cwestiwn neu
sylw annisgwyl o flaen y dosbarth cyfan. Bydd angen cefnogaeth a hyfforddiant ar athrawon,
fodd bynnag, i’'w paratoi ar gyfer yr annisgwyl. Er enghraifft:

e Os bydd cwestiwn yn rhy bersonol, efallai y dylai’r athro atgoffar disgybl o’r rheolau
sylfaenol. Os bydd angen cefnogaeth bellach ar y disgybl, gall yr athro ei gyfeirio/chyfeirio
at y person addas, fel cynghorwr ysgol, nyrs ysgol neu asiantaeth neu wasanaeth allanol.

e Os nad yw athro’n gwybod yr ateb i gwestiwn, mae’n bwysig cydnabod hynny ac awgrymu
bod y disgybl neu'r athro neu’r ddau gyda’i gilydd yn ymchwilio i’r mater yn nes ymlaen.

* Os bydd cwestiwn yn teimlo’n ‘rhy hen’ ar gyfer y disgybl, yn anaddas ar gyfer y dosbarth
cyfan, neu os yw’n codi pryderon am gam-drin rhywiol, dylai’r athro ei gydnabod ac addo
ei drafod gyda’r disgybl yn unigol yn nes ymlaen. Fel hyn, bydd y disgybl yn teimlo ei fod
wedi cael ei barchu ond ni fydd yn rhaid i weddill y dosbarth wrando ar brofiad personol
neu wybodaeth anaddas. Ceir mwy o fanylion am gyfrinachedd ac amddiffyn plant yn Adran
6.

e Gall blwch cwestiynau dienw helpu plant i ofyn cwestiynau y byddent yn teimlo’n
anghyffyrddus yn eu trafod fel arall.

Dysgu trwy drafod, trwy brosiectau neu ddysgu gweithredol a thrwy ystyried

3.8  Gall dysgu drwy drafod a phrosiectau neu ddysgu sy’n seiliedig ar weithgareddau fod
yn effeithiol iawn ac mae disgyblion yn ei fwynhau. Hefyd, dylai athrawon hyrwyddo meddwl
ac ystyried gan ei fod yn helpu disgyblion i feithrin dealltwriaeth, sgiliau ac agweddau
newydd, a threulio yr hyn y maent wedi’i ddysgu.

PWYNTIAU ALLWEDDOL.:

e Mae angen i ysgolion helpu plant a phobl ifanc i feithrin hyder i feddwl, gwrando a siarad
am ryw a pherthnasoedd.

e Gall athrawon a staff eraill ddefnyddio nifer o wahanol strategaethau i'w helpu gydag
ARhPh, gan gynnwys pennu rheolau sylfaenol, cyflwyno technegau ‘ymbellhau’,
defnyddio dulliau dysgu trwy drafod a phrosiectau ac annog disgyblion i ystyried y pwnc.

CYDWEITHIO A RHIENI

Mae’r adran hon yn ystyried sut y gall ysgolion gydweithio a rhieni wrth
gynllunio a chyflwyno addysg rhyw a pherthnasoedd. Ceir Astudiaeth Achos
ar gydweithio a rhieni yn Atodiad A.

Pam y mae rhieni mor bwysig

4.1 Rhieni yw’r bobl allweddol o ran:

e dysgu eu plant am ryw a pherthnasoedd;

e cynnal diwylliant ac ethos y teulu;

e helpu eu plant i ymdopi a’r agweddau emosiynol a chorfforol ar dyfu i fyny; ac

e eu paratoi ar gyfer sialensau a chyfrifoldebau aeddfedrwydd rhywiol.

4.2  Mae gan rieni ddylanwad a rhan bwysig i’'w chwarae o ran cyflwyno ‘negeseuon’ am
ryw a pherthnasoedd. Er enghraifft, trwy beidio ag ateb cwestiynau neu beidio a rhoi cyfle i
drafod, gall rhieni gyfleu’r neges na ddylid trafod materion rhywiol yn agored. Mae llawer o
rieni’n ei chael yn anodd trafod rhyw a pherthnasoedd gyda’u plant. Yn benodol, ychydig o
dadau sy’n cymryd cyfrifoldeb am roi ARhPh i’'w meibion.

4.3  Efallai bod angen cefnogaeth ar rieni i:
e helpu eu plant i ddysgu’r enwau cywir ar rannau o’r corff;
e siarad a’u plant am deimladau a pherthnasoedd;

e ateb cwestiynau am dyfu i fyny, cael babanod, teimlo atyniad at rywun, rhywioldeb, rhyw,
atal cenhedlu, perthnasoedd ac iechyd rhywiol.

Ymgynghori a rhieni a’u cefnogi

4.4  Gallai’r modd y dysgir rhai agweddau ar ARhPh achosi pryder i rai rhieni. Dylai ysgolion
gydweithio a rhieni bob amser, gan ymgynghori @ hwy yn rheolaidd ar yr hyn sy’n cael ei
gynnwys mewn rhaglenni ARhPh. Gall atgofion rhieni am eu profiadau nhw eu hunain o
addysg rhyw arwain at drafodaeth gynhyrchiol lle gall athrawon a rhieni ddechrau cynllunio’r
ddarpariaeth ARhPh ar gyfer eu disgyblion a’u plant.

4.5  Mae’n bwysig i rieni gael gwybod y bydd rhaglen ARhPh yr ysgol yn ategu eu
swyddogaeth hwy fel rhieni ac yn ei chefnogi, ac y gallant gymryd rhan yn y gwaith o
benderfynu ar bolisi’r ysgol.

Rhieni sy’n dymuno i’'w plant gael eu hesgusodi

4.6  Mae gan rieni’r hawl i esgusodi’u plant or cyfan, neu rannau, or addysg rhyw a
pherthnasoedd a ddarperir yn yr ysgol ac eithrio’r elfennau hynny sy’n rhan o’r Cwricwlwm
Cenedlaethol statudol. Mae’n bwysig ymgynghori’n gynnar a chael partneriaeth dda gyda
rhieni sy’n bryderus ac a allai ddymuno i’'w plant gael eu hesgusodi o addysg rhyw. Bydd yn
rhaid i ysgolion wneud trefniadau eraill ar gyfer plant y mae eu rhieni’n dymuno iddynt gael
eu hesgusodi o’r rhaglenni addysg rhyw a pherthnasoedd.

PWYNTIAU ALLWEDDOL.:

* Y rhieni yw’r bobl bwysicaf o ran addysgu eu plant am ryw, perthnasoedd a thyfu i fyny.

Mae llawer o rieni yn ei chael yn anodd siarad a’u plant am ryw a pherthnasoedd.
e Efallai bod angen cefnogaeth ar rieni i addysgu eu plant am ryw.

e Dylai ysgolion weithio mewn partneriaeth a rhieni bob amser, gan ymgynghori @ hwy yn
rheolaidd ar yr hyn sy’n cael ei gynnwys mewn rhaglenni addysg rhyw a pherthnasoedd.

e Mae gan rieni’r hawl i esgusodi’u plant o’r cyfan, neu rannau, o’r rhaglen addysg rhyw a
pherthnasoedd, ac eithrio’r elfennau hynny sy’n rhan or Cwricwlwm Cenedlaethol
statudol (gweler Atodiadau B ac Q).

ADRAN 5

CYDWEITHIO A’R GYMUNED EHANGACH

Mae’r adran hon yn ystyried sut y gall ysgolion gydweithio ag aelodau o’r
gymuned ehangach wrth gynllunio a chyflwyno addysg rhyw a
pherthnasoedd.

5.1  Nid cyfrifoldeb ysgolion yn unig yw cyflwyno addysg rhyw a pherthnasoedd. Fe
ddarperir elfennau ar addysg rhyw a pherthnasoedd gan nifer o bobl yn y gymuned ehangach
gan gynnwys gweithwyr iechyd proffesiynol, gweithwyr cymdeithasol, gweithwyr ieuenctid,
addysgwyr cyfoedion ac ymwelwyr. Mae gan bobl yn y gymuned ehangach lawer i’'w gynnig
ar bob lefel wrth gynllunio a chyflwyno ARhPh, gan ddod a phersbectif newydd i’r gwaith a
chynnig profiad, adnoddau a gwybodaeth arbenigol.

5.2  Os bydd ymwelwyr yn cael eu gwahodd ir ysgol i helpu i gyflwyno ARhPh, dylid
gwneud hynny fel rhan o raglen a drefnir ymlaen llaw yn unig. Mae’n rhaid rhoi gwybod iddynt
am bolisi a rhaglen yr ysgol a dylent gydymffurfio @ hwy. Dylai rhieni fod yn ymwybodol o’r
rhan y mae’r gymuned ehangach yn ei chwarae.

Gweithwyr iechyd proffesiynol

5.3  Mae llawer o ysgolion eisoes yn cydweithio’n glos a gweithwyr iechyd proffesiynol i
ddatblygu a chyflwyno’u rhaglenni ARhPh oherwydd:

e Gallant gydweithio’n glos ag athrawon i gefnogi ARhPh yn yr ysgol (gan ategu swyddogaeth
yr athro).

e Gallant helpu ysgolion i weithio mewn partneriaeth a rhieni a meithrin cysylltiadau rhwng
yr ysgol a gweithwyr proffesiynol a gwasanaethau perthnasol eraill megis meddygon teulu
lleol, clinigau cynllunio teuluoedd, clinigau Meddygaeth Genhedlol-Droethol (GUM) ac ati.

e Gallant son wrth ddisgyblion am y gwasanaethau iechyd sydd i’'w cael yn yr ardal a’u helpu
i feithrin digon o hyder a sgiliau i wneud y defnydd gorau ohonynt.

e Gallant roi cefnogaeth a chyngor cyfrinachol i ddisgyblion, trwy sesiynau galw-heibio ac ati,
o bosib.

e Gallant roi gwybodaeth benodol a chyfoes am iechyd a lles rhywiol ac atal cenhedlu.

e Gallant roi gwybodaeth am faterion yn ymwneud @ byw’n iach yn gyffredinol e.e. ysmygu,
cyffuriau ac alcohol.

5.4  Dylai ysgolion fod yn ymwybodol o gyfraniad sefydliadau allanol er mwyn sicrhau ei
fod yn cydymffurfio a rhaglen gytunedig yr ysgol ar addysg rhyw a pherthnasoedd. Serch
hynny, pan fyddant yn gweithredu eu swyddogaeth broffesiynol, megis nyrs ysgol yn
ymwneud a disgybl unigol, dylent ddilyn eu codau ymddygiad proffesiynol hwy eu hunain
(waeth pwy sydd yn eu talu). Rhaid i bolisi’r ysgol ar addysg rhyw a pherthnasoedd wneud
hyn yn glir i rieni.

Gweithwyr Cymdeithasol

5.5  Mae gweithwyr cymdeithasol preswyl a maes yn cydweithio ar gynllun pwysig gan y
Cynulliad Cenedlaethol, Plant yn Gyntaf, sy’n ceisio gwella’r cyfleoedd sydd ar gael i blant a
phobl ifanc sy’n derbyn gofal eu hawdurdod lleol. Maent yn gweithio mewn partneriaeth a
rhieni a gofalwyr maeth yn ogystal ag athrawon a gweithwyr iechyd proffesiynol i wella iechyd
ac addysg plant a phobl ifanc sy’n derbyn gofal.

Gweithwyr leuenctid

5.6  Mae gweithwyr ieuenctid yn gweithio mewn nifer o wahanol sefyllfaoedd, o’r clwb
ieuenctid traddodiadol, i waith stryd a gwaith maes, ac i wasanaethau cynghori cyfrinachol ar
gyfer pobl ifanc. Mae ganddynt swyddogaeth unigryw gan eu bod yn aml yn gallu datblygu
perthynas agored a phlant a phobl ifanc gan hyrwyddo addysg rhyw a iechyd rhywiol mewn
ffordd effeithiol iawn.

5.7  Disgwylir i weithwyr ieuenctid barchu cynnwys y cylchlythyr hwn wrth ymdrin @ phobl
ifanc o oedran ysgol.

Addysg cyfoedion

5.8  Fel rheol, cyflwynir ‘addysg cyfoedion’ gan bobl ifanc sydd wedi’u hyfforddi i gefnogi
a chyflwyno ARhPh a gall fod yn boblogaidd iawn ymhlith pobl ifanc ac athrawon. Mae’n
ffordd o roi gwybodaeth mewn awyrgylch lle mae pobl ifanc yn teimlo eu bod yn cael eu
derbyn a’u bod yn ddiogel. Serch hynny, y ffordd orau o ddefnyddio addysg cyfoedion yw yn
ychwanegol at ARhPh yn yr ysgol yn hytrach nag yn ei lle.

5.9  Gall profiadaur addysgwyr helpu pobl ifanc i ddeall sut y gall rhyw a pherthnasoedd
effeithio ar bobl mewn ffordd gadarnhaol neu negyddol. Er enghraifft:

e Mamau yn eu harddegau yn sdn am eu profiad o gael plentyn ac yn cynnig cyngor a
chefnogaeth i'w cyfoedion.

e Pobl ifanc o gefndiroedd diwylliannol gwahanol yn son am eu profiad o ddysgu am ryw
a pherthnasoedd yn y cartref a chan y gymuned ehangach gan gynnwys yr ysgol.

e Pobl ifanc yn son am eu profiad o fyw gydag HIV.
e Pobl ifanc sydd ag anableddau corfforol yn siarad a phobl ifanc eraill sydd ag anabledd.
5.10 Nid pobl ifanc yn unig sy’n cyflwyno addysg cyfoedion. Mewn rhai ysgolion,

hyfforddwyd grwpiau o rieni i gefnogi rhieni eraill wrth gyflwyno addysg rhyw ac i helpu i
ddatblygu partneriaethau rhwng yr ysgol a’r rhieni.

Ymwelwyr eraill
5.11  Mae gan ymwelwyr ag ysgolion ran i’'w chwarae a chyfrifoldeb am y gwaith o gyflwyno

ARhPh, yn ffurfiol ac yn anffurfiol. Dylai ymwelwyr ychwanegu at ddarpariaeth yr ysgol, nid
cymryd ei lle. Cyfrifoldeb y cydlynydd ABCh a’r ysgolion yw cynllunio’r cwricwlwm a’r gwersi.

PWYNTIAU ALLWEDDOL.:

e Nid cyfrifoldeb ysgolion yn unig yw cyflwyno ARhPh. Mae gan rieni ac aelodau or
gymuned ehangach lawer i’'w gynnig a dylai ysgolion weithio mewn partneriaeth effeithiol
a hwy.

* Mae gan weithwyr iechyd proffesiynol, gweithwyr cymdeithasol, gweithwyr ieuenctid,
addysgwyr cyfoedion ac ymwelwyr eraill ran i'w chwarae yn y gwaith o gyflwyno ARhPh
a dylent gydymffurfio @ pholisi’r ysgol.

¢ Dylai ysgolion, rhieni a phobl ifanc fod yn ymwybodol o’r gwasanaethau y gall timau
ymgynghorol yr awdurdod addysg lleol a gwasanaethau hybu iechyd lleol eu darparu yn
ogystal @ gwasanaethau iechyd i ysgolion.

CYFRINACHEDD AC AMDDIFFYN PLANT

Mae’r adran hon yn ystyried mater cyfrinachedd mewn ysgolion. Mae’n rhoi
canllawiau ar lunio polisi cyfrinachedd ac yn trafod y sefyllfaoedd hynny lle

na ellir gwarantu cyfrinachedd.

Dylai ysgolion sicrhau eu bod yn gyfarwydd a’r trefniadau a nodir yng
Nghylchlythyr 52/95 y Swyddfa Gymreig, Amddiffyn Plant rhag cael eu Cam-
drin: Rél y Gwasanaeth Addysg. Dylai ysgolion, a’r athrawon sydd a
chyfrifoldeb penodol am amddiffyn plant yn arbennig, hefyd fod yn
ymwybodol o’r canllawiau ar weithio rhyng-asiantaethol a’r Pwyllgorau
Amddiffyn Plant Ardal a nodir yn nogfen y Cynulliad Cenedlaethol Gweithio
gyda’n Gilydd i Ddiogelu Plant (cyhoeddwyd ym mis Mawrth 2000).

6.1 Mae’n rhaid i ysgolion ddeall yn iawn beth yw terfynau eu swyddogaethau a'u
cyfrifoldebau cyfreithiol a phroffesiynol. Os cynhwysir polisi cyfrinachedd clir a chroyw yn y
polisi addysg rhyw dylai hyn sicrhau y ceir ymarfer da trwy’r ysgol ac y’i deellir gan vy
disgyblion ar rheini. Ni all athrawon gynnig na gwarantu cyfrinachedd llwyr.

Polisi cyfrinachedd

6.2  Dylai ysgolion ystyried nodi eu polisi ar gyfrinachedd yn eu polisi ARhPh. Dylai
gynnwys:

Sicrhau bod disgyblion a rhieni neu ofalwyr yn ymwybodol o bolisi cyfrinachedd yr ysgol
a sut y mae’n gweithio’n ymarferol.

Sicrhau bod disgyblion yn gwybod na all athrawon gynnig cyfrinachedd diamod, hynny
mewn perthynas a datgeliadau personol yn arbennig.

Sicrhau disgyblion y gwarchodir eu buddiannau.

Annog disgyblion i siarad a’u rhieni neu’u gofalwyr, os yn bosibl, a’u cefnogi i wneud
hynny.

Sicrhau bod disgyblion yn gwybod ble i gael cymorth cyfrinachol, er enghraifft, y nyrs ysgol,
cynghorwr, meddyg teulu neu wasanaeth cynghori ar gyfer pobl ifanc.

Defnyddio rheolau sylfaenol mewn gwersi.

Dilyn gweithdrefn amddiffyn plant yr ysgol, os ceir unrhyw amheuaeth o gam-drin.

Amddiffyn plant

6.3  Ni all plant ddysgu’n effeithiol os ydynt yn bryderus neu’n ofnus am gael eu cam-drin
neu ddioddef trais yn y cartref neu yn rhywle arall. Mae ganddynt yr hawl i ddisgwyl i’r ysgol
fod yn amgylchedd diogel. Dylai’r staff sylwi os ydynt yn bryderus neu’n ofnus.

6.4  Dylai pob aelod o staff yr ysgol (staff dysgu neu staff arall) fod yn ymwybodol o’r drefn
ar gyfer lleisio unrhyw amheuon bod disgybl yn cael ei gam-drin, ac wrth bwy y dylent wneud
hynny. Prif argymhellion Cylchlythyr 52/95 yw:-

* Y dylai pob aelod o staff fod yn effro i arwyddion cam-drin a gwybod wrth bwy y dylent
son am eu pryderon neu’u hamheuon.

e Dylai fod gan bob ysgol a choleg bolisi amddiffyn plant a ddylai gynnwys trefniadau i’'w
dilyn os cyhuddir aelod o staff o gam-drin.

e Dylai pob ysgol a choleg gael uwch aelod or staff sydd a chyfrifoldeb dynodedig am
amddiffyn plant. Dylai’r rhain gael hyfforddiant priodol a rhywun i gysylltu @ hwy yn yr
awdurdod addysg lleol, y gwasanaethau cymdeithasol ar Pwyllgor Amddiffyn Plant Ardal.

6.5 Yn ogystal ar pwyntiau a nodir uchod mae Gweithio gyda’n Gilydd i Ddiogelu Plant
hefyd yn nodi canllawiau manwl ar weithio rhyng-asiantaethol er mwyn amddiffyn plant a
hyrwyddo eu lles. Yn benodol, mae’n nodi:

e y dylai pob ysgol a choleg fod yn ymwybodol o weithdrefnau amddiffyn plant y Pwyllgor
Amddiffyn Plant Ardal ac, os yn briodol, yr awdurdod addysg lleol;

e vy dylai llywodraethwyr ysgolion weithredu eu cyfrifoldebau mewn perthynas ag amddiffyn
plant. Golyga hyn yn arbennig ymateb i honiadau yn erbyn prifathrawon a sicrhau y ceir
polisiau ar gyfer amddiffyn plant yn yr ysgol;

e y dylai uwch swyddog ym mhob AALI fod yn gyfrifol am gydlynu’r gwaith o amddiffyn plant
ar draws yr awdurdod.

6.6  Mae Gweithio gyda’n Gilydd i Ddiogelu Plant yn cynghori hefyd y dylai’r cyfle fod yn
agored bob amser i drafod pryderon ynghylch lles plentyn gyda chydweithwyr, rheolwyr,
gweithiwr proffesiynol dynodedig neu asiantaeth arall, ac i gael cyngor ganddynt. Byddai hyn
yn cynnwys pryd a sut y dylid cysylltu ag adran gwasanaethau cymdeithasol yr awdurdod
lleol.

Datgelu materion personol

6.7  Gall disgyblion ddatgelu materion personol mewn lle neu ar amser lle mae’n anodd i’
athro drafod y mater mewn modd priodol gyda'r disgybl. Os digwydd hyn, dylai’r athro siarad
ar disgybl ar ei ben/phen ei hun cyn diwedd y diwrnod ysgol. Dylai’r athro ddilyn polisi
cyfrinachedd yr ysgol yn ei drafodaethau a’r disgybl.

Ysgolion cynradd

6.8  Yn achlysurol iawn, gall disgybl oedran cynradd sén wrth athro ei fod yn cymryd rhan
mewn gweithredoedd rhywiol neu’n ystyried gwneud hynny. Dylid cyfrif hyn yn fater
amddiffyn plant, ac mewn achos o’r fath dylai’r athro godi’r mater gyda’r aelod dynodedig o’r
staff sy’n gyfrifol am amddiffyn plant. Dylai’r aelod staff dynodedig wneud trefniadau sensitif
i fynd i’r afael a’r mater yn unol a pholisiaur Pwyllgor Amddiffyn Plant Ardal, a sicrhau bod y
plentyn ar teulu yn cael cymorth.

Ysgolion uwchradd

6.9 0Os ywr ARhPh yn effeithiol, dylai pobl ifanc allu siarad ag oedolion y maent yn
ymddiried ynddynt os ydynt yn cael rhyw neu’n ystyried gwneud hynny. Mae’n ddymunol, ond
nid bob amser yn bosib, mai rhiant neu ofalwr y person ifanc yw’r oedolyn hwnnw. Mae’r
gyfraith yn caniatau i weithwyr iechyd proffesiynol weld ac, o dan rai amgylchiadau, drin pobl
ifanc yn gyfrinachol ac, fel rhan o’r broses honno, maent yn rhoi cyngor iddynt ac yn trafod
mater siarad a’u rhieni. Cyn y gallant gymryd cyfrifoldeb am eu gweithredoedd, mae’n bwysig

bod pobl ifanc yn ymwybodol, yn fwy cyffredinol, or gyfraith mewn perthynas a
gweithredoedd rhywiol a gwasanaethau cyfrinachol lleol.

6.10 Os yw disgybl yn dweud wrth athro ei fod yn cael cyfathrach rywiol, neu’n ystyried
gwneud hynny, dylai’r athro:

e drafod unrhyw faterion yn ymwneud ag amddiffyn plant gydar athro sydd a chyfrifoldeb
dynodedig am amddiffyn plant;

* 0s oes modd, annog y plentyn i siarad a rhiant neu ofalwr;

e cymryd camau i sicrhau bod y disgybl wedi derbyn digon o gyngor a gwybodaeth am atal
cenhedlu, gan gynnwys gwybodaeth fanwl am ble y mae gwasanaethau atal cenhedlu a
chynghori ar gael.

6.11  Dylai athrawon ddweud yn glir wrth y plentyn na all warantu cyfrinachedd, yn unol a
pholisi yr ysgol ar gyfrinachedd. Dylai’r athro sicrhau hefyd bod y disgybl yn deall y dywedir
wrtho/wrthi yn gyntaf os bydd yn rhaid torri cyfrinachedd.

6.12 Dim ond o dan yr amgylchiadau mwyaf eithriadol y dylai ysgolion fod mewn sefyllfa
lle maent yn gorfod ymdrin @ gwybodaeth o’r fath yn ddiarwybod i rieni. Lle bo hyn yn
ymwneud a phlant iau, bydd yn fater pryder difrifol. Dylai prifathrawon a llywodraethwyr
fonitro pa mor aml y mae achosion o’r fath yn codi.

6.13 Os cyfyd achosion o’r fath yn aml, ac mewn ysgolion uwchradd yn arbennig, mae’n
bosibl bod hyn yn dangos nad yw pobl ifanc yn gwybod ble i gael cyngor meddygol
cyfrinachol neu nad oes ganddynt hyder ynddo. Dylid mynd i’r afael @ hyn yn rhaglen ARhPh

yr ysgol.
Gweithwyr iechyd proffesiynol

6.14 Mae eu codau ymddygiad proffesiynol yn rhwymo gweithwyr iechyd proffesiynol i
sicrhau cyfrinachedd. Fodd bynnag, dylai gweithwyr iechyd proffesiynol sy’n gweithio mewn
ysgolion fod yn gyfarwydd a pholisiaur ysgol a chadw mewn cof pa mor bwysig yw
cydymffurfio @ hwy. Hefyd, yn unol @r canllawiau ar arferion da a amlinellir yn Adran 3, dylai
gweithwyr iechyd proffesiynol geisio gwarchod preifatrwydd ac atal disgyblion rhag datgelu

pethau personol amhriodol yn yr ystafell ddosbarth.

6.15 Y tu allan i'r sefylifa addysgu, gall gweithwyr iechyd proffesiynol:

* roi cyngor neu wybodaeth un-i-un i ddisgybl ar faterion yn ymwneud a iechyd, gan
gynnwys atal cenhedlu; ac

e arfer eu barn broffesiynol eu hunain ynghylch a yw person ifanc yn ddigon aeddfed i
gydsynio i driniaeth feddygol gan gynnwys triniaeth atal cenhedlu. (Seilir y meini prawf ar
gyfer gwneud penderfyniad o’r math ar ‘Ganllawiau Fraser’).

PWYNTIAU ALLWEDDOL.:

e Dylai fod gan ysgolion bolisi cyfrinachedd clir a chroyw y mae disgyblion, staff, rhieni ac
ymwelwyr yn ymwybodol ohono.

e Ni all athrawon gynnig na gwarantu cyfrinachedd diamod i ddisgyblion.

e 0Os amheuir bod disgybl yn cael ei gam-drin yn rhywiol, dylai’r athro ddilyn trefniadau
amddiffyn plant yr ysgol, a chyfeirio’r achos at yr athro sydd a chyfrifoldeb dynodedig am
amddiffyn plant.

e Mae gweithwyr iechyd proffesiynol wedi’'u rhwymo gan eu codau ymddygiad proffesiynol
mewn sefyllfa un-i-un gyda disgyblion unigol ond, yn yr ystafell ddosbarth, dylent ddilyn
polisi cyfrinachedd yr ysgol, cyn belled ag y bo modd.

¢ ‘Canllawiau Fraser’ i feddygon ar roi cyngor neu driniaeth atal cenhedlu i bobl ifanc o dan 16 oed — Atodiad
B

ATODIAD A

ASTUDIAETHAU ACHOS

1 — CYFLWYNO ADDYSG RHYW A PHERTHNASOEDD YNG
NGHYFNOD ALLWEDDOL 2 (CYNRADD)

Er bod gan yr ysgol gynradd hon bolisi addysg rhyw a oedd yn bodloni gofynion statudol a
bod rhai agweddau ar addysg rhyw yn cael eu trafod wrth ddysgu gwyddoniaeth yng
Nghyfnod Allweddol 2, yr unig sesiwn benodol ar addysg rhyw ar yr amserlen oedd un sesiwn
ym Mlwyddyn 6 pan oedd y nyrs ysgol yn helpu i baratoir plant ar gyfer newidiadau
llencyndod.

Yn dilyn trafodaethau cychwynnol rhwng y dirprwy bennaeth, y nyrs ysgol ac aelodau o’r
gwasanaeth hybu iechyd lleol, cytunwyd bod angen mwy na hyn ar y plant. Cafwyd
trafodaethau anffurfiol gydag athrawon Cyfnod Allweddol 2 a gwelwyd eu bod hwy’n cytuno
mewn egwyddor er bod rhai ohonynt braidd yn betrus am ddysgu addysg rhyw am y tro
cyntaf.

Y cam nesaf oedd cyfarfod a’r llywodraethwyr i ystyried diwygio’r polisi ac i benderfynu ar
adnoddau addas. Mae’r Adran Addysg, ynghyd a thim amlddisgyblaethol, wedi datblygu polisi
a chanllawiau sirol ar gyfer addysg rhyw yn ei holl ysgolion. Roedd hyn yn gwneud i’r corff
llywodraethu deimlo y byddai ganddynt gefnogaeth yr Adran Addysg a gweithwyr iechyd
proffesiynol i symud ymlaen.

Bur Llywodraethwyr yn trafod eu syniadau ac fe ofynnwyd nifer o gwestiynau ond, erbyn
diwedd y noson, cymerwyd y penderfyniad isod:

e Cynnig rhaglen fer mewn addysg rhyw i blant Blynyddoedd 5 a 6 wedi’i seilio ar gyfres y
BBC ‘Health E’.

e Cynnal noson rieni i son wrth y rhieni am gynlluniau’r llywodraethwyr, i ateb cwestiynau, i
wrando ar farn y rhieni, i annog y rhieni i gyfrannu at addysg rhyw eu plant ac i roi gwybod
iddynt am eu hawl i dynnu eu plant o sesiynau addysg rhyw yn yr ysgol os dymunant.

e Cynnig hyfforddiant a chefnogaeth i’r athrawon a fyddai’n cyflwyno addysg rhyw.

Cafwyd cefnogaeth lawn y rhai oedd yn y noson rieni i’r polisi ar cynlluniau ac yna cawsant
eu cadarnhau gan y corff llywodraethu llawn.

Roedd yr athrawon yn teimlo’n fwy hyderus o gael y gefnogaeth hon ac o gael cynnig
hyfforddiant a fyddai’n trafod agweddau ymarferol fel ateb cwestiynau anodd; ac roeddent yn
hapus i weithredu’r rhaglen.

Aeth yr ysgol hon ati fel tim i ddatblygu rhaglen addysg rhyw ac maent yn teimlo bod hyn
yn hollbwysig i lwyddiant y rhaglen.

2 - GWERTHUSO RHAGLEN ADDYSG RHYW YSGOL GYNRADD

Roedd yr ysgol gynradd hon newydd dreialu rhaglen fer ar gyfer plant Blwyddyn 6 a
gynhaliwyd dros bedair sesiwn. Ym mhob sesiwn, roedd y plant yn cael gweld fideo yn vy
gyfres Health E.

Ar 6l gweld pob fideo, roedd y plant yn cael eu rhannu’n grwpiau trafod (tua 15 ym mhob
grip). Roedd athro/athrawes neu’r nyrs ysgol yn hwylusydd ym mhob grip.

Roedd yr athrawon ar nyrs ysgol wedi trafod eu teimladau am y rhaglen yn anffurfiol, ac wedi
penderfynu gofyn i’r gwasanaethau cefnogi lleol werthuso’r rhaglen gyda’r plant cyn cynllunio
unrhyw newidiadau i'r rhaglen ar gyfer y dyfodol.

Roedd tair rhan i’r dasg:

e Gwneud yn siw fod y wybodaeth a roddwyd i’r plant yn gwneud synnwyr iddynt a chanfod
faint o’r wybodaeth yr oeddent yn ei chofio.

e (Canfod pa mor gysurus yr oedd y plant yn teimlo ynghylch trafod llencyndod, rhyw a geni
babanod.

e Canfod barn y plant am y rhaglen a pha newidiadau y byddent yn eu hargymell.
Lluniodd y tim hybu iechyd lleol sesiwn awr o hyd i ganfod barn y plant.

Dangosodd y gwerthusiad hwn fod y plant i gyd yn croesawu’r cyfle i gymryd rhan yn vy
rhaglen addysg rhyw a’u bod o’r farn bod yr athrawon wedi gwneud gwaith da (yn enwedig
o gofio mai hwn oedd y tro cyntaf iddyn nhw hefyd). Roedden nhw i gyd yn meddwl bod y
fideos yn llwyddo’n dda i roi gwybodaeth am lencyndod ac atgenhedlu ac roedd pawb ond
un or plant or farn fod y grwpiau trafod yn ddefnyddiol "achos roedd gen i lawer o
gwestiynau". Roedd gwahaniaeth barn ymhlith y plant ynghylch beth fyddai orau, dysgu
bechgyn a merched ar wahan neu gyda’i gilydd.

Cafwyd rhai awgrymiadau ymarferol ar gyfer gwella’r ddarpariaeth:

e Sesiynau ar gyfer merched a’'u mamau gyda’r nyrs ysgol fel y gallent drafod materion fel
dewis bra a phenderfynu pa fath o ddarpariaeth mislif i'w defnyddio.

* Bod oedolyn gwahanol yn cymryd gwahanol sesiynau’r grwpiau trafod y flwyddyn nesaf fel
y gallant edrych ar y mater o safbwynt dyn a menyw a bod pawb yn cael un sesiwn gyda’r
nyrs ysgol.

Roedd yn galonogol clywed bod y plant wedi mwynhau cymryd rhan yn y gwerthusiad, a’u
bod yn falch bod yr athrawon yn gwerthfawrogi clywed eu barn.

3 - DATBLYGU POLISI AR ADDYSG RHYW MEWN YSGOL
UWCHRADD

Mae’r ysgol uwchradd hon yn credu y dylai pob polisi fod yn ddogfen ymarferol ddefnyddiol.
Felly penderfynwyd rhoi llais i nifer o wahanol bobl wrth lunio polisi addysg rhyw.

Ffurfiwyd gweithgor a oedd yn cynnwys llywodraethwyr/rhieni oedd a diddordeb yn y pwnc,
y pennaeth, y cydlynydd addysg iechyd, y nyrs ysgol, swyddog meddygol ysgolion, athro o
bob cyfadran, pedwar disgybl o Flwyddyn 12 ac ymgynghorydd o’r AALL.

Mewn cyfres o gyfarfodydd, ac yn dilyn trafodaethau a seiliwyd ar ganllawiau cenedlaethol,
cytunodd y grwp ar:
e Nodau ac amcanion addysg rhyw yn yr ysgol.

e Newidiadau i gynnwys ac amseriad cwricwlwm presennol yr ysgol — roedd barn y disgyblion
yn bwysig iawn yn hyn o beth.

e Canllawiau i staff ynghylch delio @ materion sensitif.

Yna, cytunodd y gweithgor ar bolisi drafft ac fe’i cymeradwywyd gan y corff llywodraethu
llawn. Caiff ei adolygu bob dwy flynedd.

Cafwyd gwerthusiad cadarnhaol: "Roedd cyfraniad myfyrwyr y chweched dosbarth yn hynod

o werthfawr." "Daethant G phersbectif gwahanol i’r drafodaeth." (athro). "Cawsom ein trin
fel oedolion." "Mae’r polisi yn un call." (Myfyrwyr Blwyddyn 12).

4 — MODIWL ABCh BLWYDDYN 10: TEULUOEDD,
PERTHNASOEDD A BOD YN RHIENI

Mae gan yr ysgol uwchradd hon hanes maith o gynnig addysg iechyd fel rhan o’r rhaglen ABCh
ac mae’n mynd ati’n gyson i adolygu a diweddaru ei modiwlau. Eleni, mae holl ddisgyblion
blwyddyn 10 wedi dilyn cwrs sy’n cynnwys:

e Agweddau at ryw, gan gynnwys y rhesymau dros ohirio.

e Dewisiadau o ran atal cenhedlu.

e Afiechydon a drosglwyddir yn rhywiol, gan gynnwys HIV/AIDS.
e Dewis partner bywyd.

e Gwneud eich cartref, gan gynnwys y math, y lle ar gost.

e Swyddogaeth rhieni/gofalwyr.

e (Cael babi, gan gynnwys gofal cyn geni a’r gost.

e Anghenion babanod a phlant ifanc.

e Disgwyliadau plant - bechgyn a merched.

e (yfrifoldebau rhai yn eu harddegau.

e Beth yw teulu.

e Effaith problemau ar deuluoedd.

e Marwolaeth rhywun agos atoch.

Cafwyd ymateb cadarnhaol gan y disgyblion, e.e. "Roeddwn i wedi rhyfeddu at rai o’r

ffeithiau...faint o amser ac ymdrech yn mae’n ei gymryd i ofalu am fabi bach." "Roedd
popeth a ddysgais yn ddefnyddiol i mi."

5 — CYNNWYS RHIENI WRTH DDATBLYGU POLISI ADDYSG
RHYW

Roedd yr ysgol iau amlddiwylliannol hon am adolygu ei pholisi ARhPh er mwyn galluogi
disgyblion i drafod eu hagweddau at iechyd yn well, ac i helpu disgyblion i ystyried
manteision byw bywydau iach.

Roedd vy llywodraethwyr wedi cytuno y dylai addysg rhyw fod yn rhan o’r cwricwlwm, ond
roedd y pwnc yn cael ei ddysgu mewn modd ynysig ym mlwyddyn 6.

Defnyddiwyd cyfarfod ar gyfer yr holl staff i gynllunio cwricwlwm ar gyfer Blynyddoedd 3 i 6,
a dewiswyd y fideos a fyddai’'n cael eu defnyddio ar gyfer Blynyddoedd 5 a 6.

Ym Mlynyddoedd 5 a 6 byddai rhan o’r addysg yn cael ei darparu drwy gyfrwng grwpiau bach
cymysg, er mwyn 0sgoi ynysu’r plant hynny nad oeddynt yn cymryd rhan, ac er mwyn ysgogi
trafodaeth.

Gwahoddwyd rhieni’r disgyblion ym mlynyddoedd 5 a 6 i edrych ar y fideos, ac i benderfynu
a oeddynt am i'w plant gymryd rhan yn y gwersi.

Parheir i estyn gwahoddiad i rieni edrych ar y fideos bob blwyddyn ac o’r herwydd mae nifer
y disgyblion sydd wedi’'u hesgusodi am resymau crefyddol, ymhlith disgyblion Moslemaidd yn
bennaf, wedi lleihau rhyw ychydig.

Mae’r rhieni a fynychodd y sesiynau hyn yn bositif iawn am y broses, yn gyffredinol.

ATODIAD B

Y FFRAMWAITH CYFREITHIOL

Y diffiniad o addysg rhyw

Yn 6l Adran 352(3) o Ddeddf Addysg 1996, mae’r diffiniad o ‘addysg rhyw’ yn cynnwys addysg
am:

‘(@) AIDS ac HIV,

ac

(b) unrhyw afiechyd arall a drosglwyddir yn rhywiol.’
Polisi addysg rhyw

Mae’n ofynnol i gyrff llywodraethu pob ysgol:

‘(@) wneud, a diweddaru’n rheolaidd, ddatganiad ysgrifenedig ar wahan o’u polisi’n ymwneud
a darparu addysg rhyw, a

(b) gwneud coprau o’r datganiad a fydd ar gael i'w harchwilio (ar unrhyw adeg resymol) gan
rieni plant cofrestredig yn yr ysgol a darparu copi o’r datganiad am ddim i unrhyw riant sy’n
gofyn am un."

Rhaid i’r datganiad polisi hefyd gynnwys datganiad ynghylch hawl rhieni i esgusodi eu plant
o gael addysg rhyw (Adran 404(1A) Deddf Addysg 1996 (fel y’i diwygiwyd)).

Ysgolion uwchradd

O dan adran 352 (1) (c) o Ddeddf Addysg 1996, mae’n ofynnol i bob ysgol uwchradd a gynhelir
gynnwys addysg rhyw ar gyfer pob disgybl sydd ar gofrestr yr ysgol fel rhan o ‘gwricwlwm
sylfaenol’ yr ysgol.

Ysgolion cynradd

Fodd bynnag, nid yw adran 352 (1) o Ddeddf Addysg 1996 yn ei gwneud yn ofynnol i ysgolion
cynradd ddarparu addysg rhyw fel rhan or ‘cwricwlwm sylfaenol’. Caiff ysgolion cynradd
gynnig addysg rhyw ond mater i’r ysgol ei hun yw penderfynu a yw’n dymuno gwneud hynny.

Ysgolion arbennig ac Unedau Cyfeirio Disgyblion

O dan Adran 352 o’r Ddeddf Addysg, caiff ysgolion arbennig ac Unedau Cyfeirio Disgyblion a
gynhelir ddarparu addysg rhyw ar gyfer disgyblion oedran cynradd ac mae’n rhaid iddynt ei
darparu ar gyfer disgyblion oedran uwchradd. Nid oes yn rhaid i ysgolion arbennig mewn
ysbytai ddarparu addysg rhyw, ond os ydynt yn darparu addysg uwchradd rhaid iddynt gael
polisi ar addysg rhyw, ac os ydynt yn darparu addysg rhyw rhaid iddynt gyfeirio at y
canllawiau hyn.

Canllawiau

Pan ddarperir addysg rhyw, mae Adran 403(1B) o Ddeddf Addysg 1996 (fel y’i diwygiwyd) yn
ei gwneud yn ofynnol i brifathrawon a chyrff llywodraethu gyfeirio at ganllawiau’r Cynulliad.

Mae adran 403(10) yn ei gwneud yn ofynnol i ganllawiaur Cynulliad ‘gynnwys canllawiau
ynghylch unrhyw ddeunyddiau y gallai un o gyrff y GIG eu cynhyrchu ar gyfer eu defnyddio
mewn addysg rhyw mewn ysgolion.’

Priodas, bywyd teuluol a deunyddiau anaddas

Mae Adran 403 o Ddeddf Addysg 1996 yn ei gwneud yn ofynnol i’r corff llywodraethu a’r
prifathro:

‘gymryd pa gamau bynnag sy’n rhesymol ymarferol i sicrhau, lle bo addysg rhyw’n cael ei
rhoi i unrhyw ddisgyblion cofrestredig mewn ysgol a gynhelir, ei bod yn cael ei rhoi mewn
ffordd sy’n annog y disgyblion hynny i dalu’r sylw dyledus i ystyriaethau moesol a gwerth
bywyd teuluol.’

Hefyd, roedd Deddf Dysgu a Medrau 2000 yn ei gwneud yn ofynnol i’r Cynulliad gyhoeddi
canllawiau gyda’r bwriad o sicrhau, pan roddir addysg rhyw i ddisgyblion cofrestredig mewn
ysgolion a gynhelir —

‘(@ eu bod yn dysgu am natur priodas a’i bwysigrwydd i fywyd teuluol a magu plant, ac

(b) eu bod yn cael eu hamddiffyn rhag dulliau dysgu a deunyddiau sy’n anaddas o ystyried
oed a chefndir crefyddol neu ddiwylliannol y disgyblion dan sylw.’

(Adran 403 (1A) o Ddeddf Addysg 1996, fel y’i diwygiwyd).

Eithrio disgyblion o addysg rhyw

Mae Adran 405 Deddf Addysg 1996 yn rhoi’r hawl i rieni eithrio eu plant rhag derbyn addysg
rhyw yn yr ysgol, yn rhannol neu yn llwyr. Yr unig eithriad i hyn yw’r addysg rhyw sy’n rhan
or Cwricwlwm Cenedlaethol er enghraifft dysgu am y system atgenhedlu dynol fel rhan o’r
Cwricwlwm Cenedlaethol gwyddoniaeth.

‘Os bydd rhiant unrhyw ddisgybl sy’n mynychu ysgol a gynhelir yn gofyn iddo gael ei

esgusodi’n llwyr neu’n rhannol o gael addysg rhyw yn yr ysgol, esgusodir y disgybl hyd nes
i’r cais gael ei dynnu’n 6l ac eithrio lle bo’r addysg yn rhan o’r Cwricwlwm Cenedlaethol.’

Adran 28 o Ddeddf Llywodraeth Leol 1988

Mae Adran 28 o Ddeddf Llywodraeth Leol 1988 yn gwahardd awdurdodau lleol rhag hyrwyddo
cyfunrhywiaeth yn fwriadol neu ‘hyrwyddo dysgu mewn unrhyw ysgol a gynhelir bod
cyfunrhywiaeth yn dderbyniol fel perthynas deuluol honedig.’

Nid yw Adran 28 yn atal trafodaeth wrthrychol ar gyfunrhywiaeth yn yr ystafell ddosbarth a
gall ysgolion ddarparu cyngor, cyfarwyddyd a chefnogaeth i ddisgyblion.

‘Canllawiau Fraser’

Ym 1985, lluniodd yr Arglwydd Fraser y canllawiau canlynol ar gyfer meddygon sy’n rhoi
cyngor ar atal cenhedlu i bobl ifanc o dan 16 oed. Gwnaed hyn mewn ymateb i ddyfarniad
T’r Arglwyddi yn achos Victoria Gillick v Awdurdod lechyd West Norfolk and Wisbech. Fe’u
hadnabyddir fel Canllawiau Fraser ac maent yn berthnasol i feddygon yng Nghymru a Lloegr.
Rhaid i’r meddyg fod yn hapus bod yr holl feini prawf canlynol yn cael eu bodloni:

* Mae’r person ifanc yn deall cyngor y meddyg.

e Ni all y doctor ddwyn perswad ar y person ifanc i hysbysu ei rieni/rhieni, neu ganiatau i'r
meddyg hysbysu’r rhieni ei fod/bod yn gofyn am gyngor ynghylch atal cenhedlu.

* Mae’n debygol iawn y bydd y person ifanc yn dechrau neu’n parhau i gael cyfathrach rywiol
p’un a yw’n derbyn triniaeth atal cenhedlu ai peidio.

e Os na fydd y person ifanc yn derbyn triniaeth atal cenhedlu, mae’n debygol y bydd iechyd
corfforol ac/neu feddyliol y person ifanc hwnnw yn dioddef.

* Y peth gorau i’r person ifanc fyddai rhoi cyngor ac/neu driniaeth atal cenhedlu iddo/iddi
heb gydsyniad y rhieni.

ATODIAD C

AGWEDDAU AR Y FFRAMWAITH ABCh AR
CWRICWLWM GWYDDONIAETH YNG NGHYMRU
SY’N YMWNEUD AG ADDYSG RHYW A
PHERTHNASOEDD

Y FFRAMWAITH ADDYSG BERSONOL A CHYMDEITHASOL

CYFNOD ALLWEDDOL 1

Gwybodaeth a Dealltwriaeth
Dylai’r disgyblion:

Agwedd Gymdeithasol:
e Gwybod sut i fod yn ffrind da.

e Deall amrywiaeth y swyddogaethau o fewn teuluoedd ar cyfraniadau a wneir gan bob
aelod.

Agwedd Rywiol:
e Gwybod enwau rhannau o’r corff er mwyn gallu gwahaniaethu rhwng gwryw a benyw.

e Gwahaniaethu rhwng cyffwrdd yn briodol ac yn amhriodo.l

Agwedd Emosiynol:
* Dechrau deall ystod y teimladau ar emosiynau mewn gwahanol sefyllfaoedd.
e Bod yn ymwybodol o’u teimladau eu hunain.

e Deall bod gan bobl eraill deimladau a gwybod beth sy’n effeithio arnynt.

Agwedd Ysbrydol:
e Gwybod bod pob person yn wahanol ond deall eu bod yn gyfartal o ran gwerth.

e Deall bod gan bobl wahanol ddewisiadau, safbwyntiau a chredoau.

Agwedd Foesol:
e Gwybod beth sy’n deg ac yn annheg a beth y credant sy’n dda ac yn ddrwg.

CYFNOD ALLWEDDOL 2

Gwybodaeth a Dealltwriaeth

Dylai’r disgyblion:

Agwedd Gymdeithasol:

¢ (Cydnabod a deall grym dylanwad a phwysau o du cyfoedion.

e Deall y manteision o gael ffrindiau a theulu a’r sialensau a’r materion a all godi.
e Deall natur bwlio, gan gynnwys aflonyddu’n rhywiol, a’r niwed y gall ei achosi.
Agwedd Rywiol:

e Deall y newidiadau corfforol ac emosiynol sy’n digwydd wrth gyrraedd llencyndod.
e Gwybod sut y cenhedlir babanod.

e Deall sut y mae baban yn datblygu yn y groth ac yn cael ei eni.

Agwedd Emosiynol:

e Gwybod a deall ystod eu teimladau a’u hemosiynau eu hunain a phobl eraill.

e Deall y newidiadau mewn teimladau ar adegau o newid a cholled.

e Deall y sefyllfaoedd sy’n cynhyrchu gwrthdaro.

Agwedd Ysbrydol:

e Cydnabod nodweddion unigryw ac annibyniaeth unigolion.

e Deall bod gan bobl wahanol gredoau sy’n llywio’r ffordd y maent yn byw.

e Cydnabod bod yna ddirgelwch mewn bywyd a marwolaeth.

Agwedd Foesol:

e Gwybod bod pobl yn gwahaniaethu o ran yr hyn y credant sy’n dda ac yn ddrwg.

CYFNOD ALLWEDDOL 3

Gwybodaeth a Dealltwriaeth
Agwedd Gymdeithasol

e Bod yn ymwybodol o gydberthnasau cyfnewidiol mewn sefyllfaoedd yn yr ysgol ac o fewn
y teulu.

e Deall gwahaniaethau diwylliannol ac adnabod enghreifftiau o ragfarn ac ystrydebu.
Agwedd Rywiol

e Gwybod am y gwahanol fathau o ddulliau atal cenhedlu a’u heffeithiolrwydd a gwybod sut
i ddefnyddio dulliau rhyw mwy diogel.

e Gwybod am vy gyfraith sy’n ymwneud ag amrywiol agweddau ar ymddygiad rhywiol.
Agwedd Emosiynol

e Nodi ystod yr emosiynau a’r teimladau a brofant a deall yr ‘hunan-siarad’ sy’n berthnasol.
e Gwybod sut i ddatrys gwrthdaro a chyd-drafod cytundeb.

Agwedd Ysbrydol

* Bod yn ymwybodol o’u cymeriad, eu cryfderau a’'u gwendidau.

e Cael mewnwelediad i'w credoau au gwerthoedd yng nghyd-destun y rheini yn y
gymdeithas a’r hyn a hyrwyddir gan y cyfryngau.

Agwedd Foesol
e Adnabod y materion ar problemau moesol mewn sefyllfaoedd go iawn.

e Bod yn ymwybodol o’r hyn a gredant sy’n dda a drwg a deall y materion sy’n ymwneud a
hyn.

CYFNOD ALLWEDDOL 4

Gwybodaeth a dealltwriaeth
Agwedd Gymdeithasol

e Gwybod sut i lunio cydberthnasau cefnogol a llawn parch gyda phobl o’r un rhyw a phobl
o’r rhyw arall.

e Deall effaith colli a newid mewn cydberthnasau er enghraifft mewn ysgariad a
phrofedigaeth.

e Gwybod pwysigrwydd y swyddogaeth o fod yn rhiant a nodweddion bod yn rhiant
effeithiol.

e Adnabod rhagfarn ac ystrydebau, a gwybod sut i’'w herio.
Agwedd Rywiol

e Deall y risgiau sy’n ymwneud ag ymddygiad rhywiol a allai adael i heintiau gael eu
trosglwyddo gan gynnwys firws HIV.

e Deall yr ystod o agweddau ac ymddygiad rhywiol mewn cymdeithas.

Agwedd Emosiynol

e Gwybod beth yw achosion ac effeithiau straen a’r ffyrdd y gellir ei reoli.

e Gwybod sut i adnabod a rheoli dicter, rhwystredigaeth a theimladau ymosodgar.
Agwedd Ysbrydol

* Meddu ar rywfaint o ddealltwriaeth ynghylch materion yn ymwneud ag ystyr a phwrpas
bywyd.

e Gwybod sut y mae eu credoau a’u gwerthoedd yn effeithio ar eu hunaniaeth a’u ffordd o

fyw.
Agwedd Foesol
e Bod yn ymwybodol o’r ffactorau sy’n gysylltiedig @ dod i benderfyniadau moesol.

* Nodi cyfres o werthoedd ac egwyddorion iddynt fyw wrthynt.

Y CWRICWLWM CENEDLAETHOL GWYDDONIAETH
CYFNOD ALLWEDDOL 1

Prosesau Bywyd a Phethau Byw

Dylai disgyblion ddysgu:
2.1 sut i enwi prif rannau allanol ... y corff dynol

2.2 sut i adnabod nodweddion sy’n debyg rhyngddynt hwy eu hunain a disgyblion eraill,
ar hyn sy’n wahanol

2.3 sut i gymharu rhannau allanol cyrff dynol @ rhannau allanol anifeiliaid eraill

2.6 vy gall bodau dynol ac anifeiliaid eraill gynhyrchu babanod a bod y babanod hynny’n
tyfu’n oedolion

CYFNOD ALLWEDDOL 2

Prosesau Bywyd a Phethau Byw

1.1y ceir prosesau bywyd sy’n gyffredin i fodau dynol ac anifeiliaid, gan gynnwys
maethiad, symud, twf ac atgenhedlu

2.9 prif gamau y cylch bywyd dynol
CYFNOD ALLWEDDOL 3

Prosesau Bywyd a Phethau Byw

Dylai disgyblion ddysgu:
1.5 mai ymasiad o gelloedd gwrywaidd a benywaidd ... yw ffrwythloni mewn bodau dynol.
2.9 am vy newidiadau corfforol ac emosiynol sy’n digwydd yn ystod llencyndod.
2.10 am y system atgenhedlu dynol, gan gynnwys y cylch mislifol a ffrwythloni.
2.11 sut y mae’r ffetws yn datblygu yn y groth, gan gynnwys swyddogaeth y placenta

2.19 vy gellir cryfhau amddiffynfeydd naturiol y corff yn erbyn bacteria a firysau drwy
imiwneiddio a defnyddio moddion

5.7 am ficro-organebau sy’n niweidiol e.e. yn achosi afiechydon

CYFNOD ALLWEDDOL 4 Gwyddoniaeth Sengl

Prosesau Bywyd a Phethau Byw

Dylai disgyblion ddysgu am:
2.14 fecanweithiau amddiffyn y corff, gan gynnwys swyddogaeth y croen a’r gwaed
2.15 peryglon dal HIV a hepatitis drwy chwistrellu cyffuriau i'r gwythiennau

3.3 sut y pennir rhyw bodau dynol.
Gwyddoniaeth Ddwbl

Prosesau Bywyd a Phethau Byw

Dylai disgyblion ddysgu:

2.15 bod cemegau o’r enw hormonau, sy’n cael eu cynhyrchu yn y chwarennau, yn rheoli
rhai o weithrediadau’r cyrff

2.16 am effeithiau ... hormonau rhyw

2.17 am rai or ffyrdd y defnyddir hormonau’n feddygol, gan gynnwys rheoli a hybu
ffrwythlondeb

2.22 mecanweithiau amddiffyn y corff, gan gynnwys swyddogaeth y croen, gwaed...
2.23 peryglon dal HIV a hepatitis drwy chwistrellu cyffuriau i'r gwythiennau

4.3 sut y pennir rhyw bodau dynol

